
MEER AS SALOMO IS HIER

 Baie dankie. Goeienaand, vriende. Bly om hier te wees
vanaand, net ’n handdrukkie en samesyn te geniet met my

ou vriend, Broer G. H. Brown. Ek het in jare nie gesien nie. Hy
is een van my—my eerste kollegas, van Arkansas, toe ons daar by
Victorstraat 505 was.
2 Ek onthou, Broer Brown, die aand toe daardie dame in
die kelder, op haar rug, gekruip het op haar rug, met haar…
Haar verstand verloor het, en sy was in ’n baie slegte toestand.
Later, het ek haar oorkant iewers naby Jonesboro gekry, by haar
volle verstand, saam met haar man, en net so normaal soos sy
kon wees.
3 ’n Broer het my pas hier ontmoet, net sy hand geskud. Hy
het gepraat van in ’n sekere plek te wees, sy vrou het ’n geswelde
skildklier gehad, glo ek, aan haar keel. Sy is genees in die diens.
Sy is steeds genees.
4 God is wonderlik, is Hy nie? [Gemeente sê: “Amen.”—Red.]
Ons is so dankbaar daarvoor. Ons behoort te wees, wat ons is,
die gelukkigste mense op aarde, God se mense, sorgvry, tot die
mate dat ons nie bang is vir die dood nie. Julle weet, Christus
het alles oorwin, selfs die dood, selfs die vrees vir die dood. Ja.
“O dood, waar is jou angel? Doderyk, waar is jou oorwinning?
Maar dank God Wat ons die oorwinning gee deur ons Here Jesus
Christus.” Hoe lief ons Hom het daaroor!
5 Die sustertjie van Florida, glo ek, het hy gesê, of hier iewers,
wat daardie lied gesing het: Af Uit Sy Heerlikheid. Dis my
gunsteling lied, geskryf deur ons vriend, Broer Booth-Clibborn.
Ek dink dit druk regtig Sy Oppergoddelikheid vandag uit, in die
dag wat mense Hom net ’n profeet of—of een of ander leier wil
maak. En ek dink dit druk uit wat Hy is, en ek hou regtig van
daardie lied.
6 Nou, julle weet, en so die slegte deel van hierdie dinge,
hierdie dienste is nie lank genoeg nie. Ons ontmoet net mekaar,
sê “hallo,” enmoet danweer vertrek. Maar ek het beslis uitgesien
om hiernatoe te kom.
7 Ek sal julle ietsie vertel. Ek het dit nie nou die aand gesê vir ’n
skimp nou die aand, oor daardie emmer sorghummolasse waarin
die klein beertjie ingekom het nie. Maar iemand het my vanaand
terugbetaal, hulle het vir my ’n potjie sorghummolasse gestuur.
Dankie, en ek sal kyk dat die beer dit nie kry nie. Ek sal dat my
vrou vir my ’n pan koekies bak, en ek sal hulle goed beetkry. Ja,
meneer, ek hou beslis van sorghum.
8 Billy, my seun, het my pas vertel, gesê: “Pappa, hulle het ’n
liefdesgawe vir jou opgeneem.”

9 Ek het vir hierdie prediker gesê ek wou dit nie hê nie. Sien,
ek het nie daarvoor gekom nie, mense. Ek het gekom om julle te
help, om te probeer. Maar daar is geenmanier vir my om dit terug
te gee nie. En as enigeen enigiemand hier ken wat baie swaar kry,
iemand, weduwee of iets, laat hulle dit kry. So baie dankie. Julle
weet, die Bybel het gesê: “Insoverre as wat julle dit aan hierdie
geringstes van My gedoen het,” dis ek: “aan hierdie kleintjies,
het julle dit aan My gedoen.” En ek bid dat God julle sal seën
daarvoor, en dat Hy sal—Hy sal. Ek sê julle, as geen persoon wat
swaarkry, dit neem nie, sal ek dit in die sendingwerk plaas vir
die oorsese velde. Ek sal self oorgaan, sodat ek weet dit word reg
gebruik.

10 En probeer dan so om hierdie wonderlike Boodskap van—van
die genade van God te bring, wat aan ons gebring is in hierdie
laaste dae, die Boodskap, die beste wat ek weet hoe om Dit te
bring, en dis dieselfde Boodskap wat ek baie jare gelede gepreek
het. Ek het nie een duim daarvan afgewyk nie, want jy kan nie.
As ek sou, sou ek uit die Bybel uit moes kom. Sien? So dis uit
die Bybel. En ek glo dat: “In die begin was die Woord, en die
Woord was by God, en die Woord was God. En die Woord het
vlees geword en onder ons gewoon.” En Hebreërs 13:8 sê: “Hy is
dieselfde gister, vandag, en tot in ewigheid.” Ek glo dit.

11 Nou, ek het vandag met julle gepraat, op die middag, oor ’n
Evangelie Boodskap. Ek was bly om Broer Tracy Boutliere hier
te sien, en daardie broer hier oorkant. En, ek, en julle weet hoe ek
voel om hierbo te staan? Ek—ek skram soort van weg van daardie
prediking vanaand, as gevolg van al hierdie goeie predikers wat
hier is. So ek gaan net ’n bietjie praat oor die Here Jesus, oor Sy,
die groot openbaring van Hom vandag, en oor Sy krag om die
siekes te genees.

12 En my seun het ’n rukkie gelede gekom, en hy het ’n paar
gebedskaarte uitgedeel, en ons wil vanaand vir die siekes bid.
En julle het manne hier wat die Evangelie kan preek; hulle het,
hierdie hele week. En ek is hier om my deel te probeer doen, om
mywaardering tewys vir julle getrouheid teenoor Jesus Christus,
deur te bid vir die siekes.

13 En nou, voor ons die Boek oopmaak, kom ons praat met die
Outeur van die Boek.

14 ’n Tyd gelede, was daar ’n man wat vir my gesê het. Ek
het gepraat oor ’n sekere onderwerp in die Bybel, en dit was ’n
baie diep onderwerp waaroor daar baie verskille is, en oor die
Logos, ensovoorts. En hy—hy het na my gekyk. En dit was Broer
Jack Moore, en ons het afgekom van Cross Lake, in Shreveport,
Louisiana in. En hierdie man het na my gekyk, en hy het gesê:
“Jy ken net nie jou Bybel nie.”

15 Ekhet gesê: “Maar ek ken die Outeur baie goed. En ek’s seker,
as ek Hom liefhet en Hom baie goed ken, sal Hy Sy Woord aan
my openbaar.”
16 So laat ons nou met die Outeur praat, soos ons ons hoofde
buig. Nou terwyl ons stil raak. En, onthou, in ons harte nou, is
daar ’n versoek vanaand onder ons, wat julle wil hê God moet
onthou, dat jy vir ’n sekere ding bid, miskien ’n geliefde wat na
Christus moet kom, vanaand, miskien iemand wat genees moet
word, of een of ander versoek? Hou dit in julle gedagte, en steek
julle hande op na God, sê: “Here, onthou my versoek.” Dis almal,
oral. Wat ’n behoeftige wêreld is hierdie!
17 Here Jesus, ons kom om U te benader in daardie
algenoegsame Naam, met hierdie wete, dat ons belowe is dat
ons gebede verhoor sou word. Gesê: “Wat julle in My Naam vra,
dit sal gegee word.” En ons bring al hierdie versoeke, vanaand,
op voor die groot pêrelwit Troon waar die Bloederige Offer lê,
Wat al ons sondes vergewe, en al ons siektes genees. En ons is
baie dankbaar teenoor U, vanaand, vir hierdie groot voorreg
wat ons het, en met die Woord van God, wat nie kan faal nie.
Al vergaan die Hemele en aarde, die Woord kan nooit faal nie.
En die Woord is God. En Hy het belowe dat Hy sou hoor en ons
versoeke sou beantwoord. Nou is ons seker dat ons kry waarvoor
ons vra. En my hand is ook op, Here. Antwoord, vanaand, ons
versoeke.
18 Onswil U bedank vir wat U vir ons was, in hierdie konvensie,
regdeur die lewe. En ons dank U ook vir wat U vir ons is,
gaan wees in die toekoms. En in die uur van ons dood, as U
vertoef, weet ons U sal die—die ou skip van Sion wees, U sal die
Glansvlerke wees, U sal die Môrester wees, wat die vallei van
die doodskaduwee sal verlig, U sal die Een wees wat ons oor die
rivier sal dra, in daardie groot beloofde Land in. Ons is tevrede
daarmee, Here.
19 Vanaand, sit hier mans in ons midde, grys en geboë van
ouderdom, en baie jare gelede, toe ek ’n sondaarseun was, op die
straathoeke gestaan het en die goeie stryd van geloof gestry het,
vir hierdie einste Boodskap waarna ons probeer streef vanaand.
Vader, God, ons is dankbaar dat hierdie mans nog lewe, as
getuienisse van hierdie groot geloof wat eens oorgelewer is aan
die heiliges. Mag ons altyd streef daarna en getrou op ons pos
wees, tot Jesus kom.
20 Nou vra ons U om die Woorde te seën wat ons lees, en wat
ons sê vanaand. Mag Dit in vrugbare grond val wat ’n diens sal
voortbring, dat daar nie een sondaar in hierdie gebou sal wees,
wat hier sal weggaan, wat nie gered sal wees nie. Mag elke siek
persoon genees word. Mag daar nie een swak persoon onder ons
wees aan die einde van die diens nie. Ek weet dis ’n groot berg
wat voor ons staan. Maar U het gesê in U Evangelie, volgens

Markus 11:22: “As jy vir hierdie berg sê: ‘Hef jou op,’ en nie in
jou hart twyfel nie, maar glo dat wat jy gesê het sal gebeur, sal
jy kry wat jy gesê het.” Nou ons glo dit.
21 U het gesê: “Wanneer julle staan en bid, glo, vergewe.” En
ons bid dat U ons ons oortredinge sal vergewe, soos ons hulle
vergewe wat teen ons oortree, dat daar niks sal wees wat keer dat
ons gebede beantwoord word nie.
22 En, Here, mag, as dit so is dat ons nooit weer soos hierdie
ontmoet, in nog ’n diens nie, miskien ’n jaar van nou af, of
wanneer dit ook al sal wees, ons weet dat daar een groot
diens gaan kom waar ons almal daar gaan wees, en dis die
Bruilofsmaal. O God, mag daar nie een van ons afwesig wees op
daardie tyd nie. Tot dan, hou ons gesond en gelukkig, om U te
dien. In Jesus Christus’ Naam vra ons dit. Amen.
23 Nou, om te bid vir die siekes, begin ek—ek nie net preek nie.
Soos ek gesê het, dis—dis ’n ander salwing; selfde Gees, net ’n
ander kanaal waardeur jy gaan.
24 En nou wil ek ’n bekende deel van die Skrif lees, en ’n
paar Skrifte hier waarna ek graag wil verwys, net voor ons die
gebedsry roep. En ek weet dis warm, en ek wil julle nie lank
hou nie.
25 En ek weet die afsluiting van die diens, ’n groot week, en
hoe julle nou almal heeltemal gevul is, en huis toe gaan om ’n
wonderlike tyd te hê. Wil nie net huis toe gaan om ’n lekker
tyd te hê en die seëninge van God te geniet nie, maar huis toe
gaan om te vat wat julle geleer het en dit aan te gee vir iemand
anders. En mag die kinders van hierdie diens, wat wedergebore
is, in hierdie diens, volgende jaar agter-agter-agter-kleinkinders
saammet hulle bring; wat beteken dat julle iemand anders gewen
het, en hulle iemand anders gewen het, en hulle iemand anders
oorgewen het na die Here.
26 Nou kom ons blaai vanaand na Markus, die 12de hoofstuk.
En ek wil begin lees vanaf die 38ste vers van Sint…of Markus
12, lees tot by die 42ste vers, ingeslote. En, gewoonlik, soos wat
dit baiekeer gebruiklik is, staan ons as ons die Woord van God
lees, maar siende dat julle so ingeprop is vanaand, sal ons dit
oorsien, en net eerbiediglik sit en luister na die Woord. As julle
’n Bybel het, volg my terwyl ek lees.

Toe spreek sommige van die skrifgeleerdes en
Fariseërs en sê: Meester, ons wil graag ’n teken van
U sien.

Maar Hy antwoord en sê vir hulle: ’n Slegte en ’n
owerspelige geslag soek na ’n teken, en geen teken sal
wees…hom gegee word nie, behalwe die teken van die
profeet Jona:

Want soos Jona drie dae en drie nagte in die buik van
die vis was, só sal die Seun van die mens drie dae en drie
nagte in die hart van die aarde wees.
Die manne van Ninevé sal in die oordeel opstaan saam

met hierdie geslag en sal dit veroordeel: want hulle het
hulle op die prediking van Jona bekeer; en—meer as
Jona is hier.
Die koningin van die Suide sal in die oordeel opstaan

saam met hierdie geslag en dit veroordeel: want sy het
gekom van die eindes van die aarde af om die wysheid
van Salomo te hoor; en—meer as Salomo is hier.

27 Ek mag hierdie gebruik vir ’n teks: Meer As Salomo Is
Hier. As ons die agtergrond van die Skrif lees, wat hierdie
voorafgaan, vind ons dat dit soort van aansluit by wat ons
gisteraand gesê het.
28 Toe Christus op die aarde gekom het, het Hy na Sy Eie toe
gekom, en Sy Eie het Hom nie ontvang nie. En daardie Jode is
geleer uit die Skrifte, van watter soort karakter die Messias sou
wees. En die Messias moes ’n profeet wees, volgens hulle wette.
Moses het gesê: “Die Here julle God sal ’n Profeet soos ek oprig,
en aan Hom sal die mense kleef; en as nie na Hom luister nie, sal
hulle uit die volk uitgeroei word.”
29 Sien, die Skrif laat nooit enige tydperk sonder ’n duidelike
identifikasie nie, dat ons kanweet inwatter uur ons lewe.
30 Selfs in Matthéüs 24, Jesus wat van die endtyd gepraat het,
het Hy gesê: “Nou leer ’n gelykenis van die vyeboom.”
31 En Hy het gesê wat die teken van die drie vrae sou wees.
“Watter tyd sal daar nie een klip op ’n ander gelaat word, van
die gebou nie? Wat is die teken van U Koms, en die einde van
die wêreld?” En Hy het al drie vrae geantwoord. Baiekeer, plaas
mense hulle al drie as een vraag, maar hulle het Hom drie vrae
gevra. Hy het vir hulle drie vrae beantwoord. Maar Hy het ’n
teken daarmee saam gegee, want, die Jode soek ’n teken. En
hoekom soek hulle na tekens? Is omdat hulle beveel is om dit te
doen. Die Jood het altyd geglo in die bonatuurlike.
32 Selfs onder die wet, dat wanneer daar ’n dromer, of ’n profeet
was, wat ’n boodskap gegee het wat ’n bietjie onduidelik was, of
hulle was nie te seker daarvan nie, het hulle ’n manier gehad
om uit te vind of daardie boodskap reg was of nie. Hulle het
hierdie dromer, of die profeet, onder na die tempel toe geneem,
waar die—die Urim Thummim was, dit was die borsplaat wat
gehang het, of oor Aäron se bors was, wat al die stamme van
Israel verteenwoordig het. En hierdie profeet het geprofeteer, of
die—die dromer het sy droom vertel.
33 En maak nie saak hoe werklik dit gelyk het nie, as daardie
droom, of daardie profesie, nie ’n bonatuurlike lig weerkaats

het nie, soort van ’n groepering soos ’n reënboog daaroor, wat
die Urim Thummim genoem is, was die boodskap van die hand
gewys. Die natuuurlikemoet antwoord volgens die bonatuurlike,
en die bonatuurlike moet antwoord volgens die natuurlike.
Daarom, was die Urim Thummim die toets, in die Ou Testament,
of die woorde waar was of nie. Dit was onder die Levitiese
priesterskap.
34 Maar God het ons nooit sonder ’n Urim Thummim gelaat nie,
want vanaand is Sy Woord die Urim Thummim. Maak nie saak
hoe mooi die boodskap klink, of hoe goed die droom klink nie,
steeds, as dit nie flits oor die Urim Thummim, God se Woord nie,
is my advies, om dit uit te los, want God getuig nie. Want, hierdie
Boek is die volledige openbaring van Jesus Christus.
35 Nou, Jesus het gekom en het net presies gedoen soos wat die
Skrifte gesê het Hy sou doen.
36 En toe die apostel Petrus, soos ons gisteraand gesê het, soos
beveel deur sy vader, deur die leraars, dat daar ’n Messias sou
opstaan, en dat hierdie Messias ’n Profeet sou wees. Nou vir
vierhonderd jaar, vanaf Maleági, het hulle geen profete gehad
nie. En hier was ’n Man wat, toe Hy nadergestap het, nie
anders aangetrek nie, nie soos een of ander beroemde priester
of kerkman nie, maar net ’n gewone man. En hy sou nie hierdie
Messias ken aan hoe Hy aangtrek was nie, maar hulle sou Hom
ken aan die—die Lewe wat in Hom was. En toe Jesus na hom
gekyk en gesê het: “Jou naam is Simon en jy is die seun van Jona,”
toe was die apostel gereed om oor te gee, omdat hy geweet het dat
Jesus hom nie geken het nie. Nie net het Hy hom geken nie, maar
Hy het sy vader ook geken, so hy het geweet dit was die teken
van die Messias.
37 Ons het Filippus ook gevolg, om Natánael te vind. Hom
soontoe gebring, wat ’n—’n streng man was, goed onderrig in
die Skrif. Ons vind dat Filippus hom miskien gesê het, op die
pad soontoe, wat gebeur het. Maar toe hy by Hom gekom het,
het Hy hom geroep, gesê: “Aanskou ’n Israeliet, in wie daar geen
bedrog is nie.”

Hy het gesê: “Van waar ken Umy, Rabbi?”
38 Gesê: “Voordat Filippus jou geroep het, toe jy onder die boom
was, het Ek jou gesien.”

En hy het gesê: “Rabbi, U is die Seun van God, die Koning
van Israel.”
39 En toe aan die volk van die Samaritane, daar was hierdie
vroutjie van Sigar. Hoedat sy in haar toestand, as ’n ontugtige
vrou; maar toe daardie Evangelie Lig oor haar pad geskyn, en
Hy haar van haar sonde vertel het, en wat sy gedoen het, het sy
gesê: “Meneer, U is, moet ’n profeet wees. En ons word geleer,
en ons weet dat, wanneer die Messias kom, Hy vir ons dinge sal
vertel.” Dit was die teken van die Messias.

40 Toe het ons geleer dat Hy nie daardie teken voor die Heidene
gedoen het nie, maar geprofeteer het dat dit hier gedoen sou
word in die laaste dae, deur die Heilige Gees. En, om Daarteen
te spreek, sou onvergeeflik wees.
41 Soos Hy gesê het dit sou wees soos dit was in die dae van
Sodom, toe ons uitgevind het dat die verteenwoordiging van God
in ’n man, ’n mens, wat die vleis van ’n koei geëet het, of ’n kalf
liewer, en die melk van die koei gedrink, en brood geëet het, en
hy het Hom: “Elohim,” genoem, die grootGod, die Skepper.
42 God het vlees geword in die vorm van Jesus Christus.
43 En vandag is Hy in Sy kerk, in die vorm van die Heilige Gees,
steeds God. En daardie man in vlees, het die endtyd voorgestel
voor die Heidense wêreld verbrand is deur vuur, dat God in
menslike vlees sou wees, dieselfde ding sou doen, om Homself
te bevestig aan die Heidene. En ons het Hom gisteraand onder
ons sien kom, en daardie ding doen.
44 So nou het Jesus hierdie mense bestraf, vanaand, as gevolg
van hulle ongeloof, omdat hulle onderrig moes gewees het in die
Skrif. Maar die tradisies van die dag het die mense van die Bybel,
die Skrif, verwyder. Jesus het gesê: “Julle het, met julle tradisies,
die Gebooie van God kragteloos gemaak.”
45 En ek wonder vanaand, as Hy op hierdie grond van die
Verenigde State sou staan, of Hy nie dieselfde ding sou sê vir baie
vanaand nie. Met die tradisies van diemens, het julle die Gebooie
van God geneem en hulle kragteloos gemaak, deur te preek dat:
“net die dae van wonderwerke verby is,” ensovoorts, soos hulle
maak. “Besit die gedaante van godsaligheid,” wat die profeet
gesê het in die laaste dae sou wees: “maar die Krag daarvan
verloën het.”
46 Ons vind, hierin, dat Hy hulle bestraf het, omdat hulle
verplig was om na tekens te kyk en tekens te glo. Noag het vir
hulle ’n teken gegee. God het altyd, in elke tydperk, met die
mens gewerk deur tekens, omdat Hy bonatuurlik is. En waar
bonatuurlikeGod is, sal daar beslis bonatuurlike dinge aangaan.
47 Dan vind ons uit, in die dae van Noag, dat hulle wat
sy boodskap geglo en ingekom het, gered is, en hulle wat sy
boodskap verwerp het, het vergaan. Hy het vir hulle ’n teken
gegee van die bou van ’n ark.
48 In die dae van Moses, kon God, wat deur menslike lippe
gespreek het, vlieë, vlooie, paddas roep, die hemele sluit, dit
donker maak, deur ’n profeet wat deeglik bevestig was. Diegene
wat geglo het en uit Egipte uitgekom het, oor die skeidslyn van
die Skelfsee, is gered. Diegene wat aan die ander kant was, het
vergaan.
49 En Jesus het vir hulle vertel. Hulle het Hom: “Beëlsebub”
genoem, gesê dat Hy die mense se gedagtes gelees het. Of party

vandag, hulle sou gesê het: “Dis ’n verstandstelepatie.” Maar
enige intelligente persoon wat enige jota van verstandstelepatie
weet, weet dat die dinge wat ons sien, nie verstandstelepatie kan
wees nie.
50 Nou die dag, in Tucson, was daar ’n Baptiste broertjie, en hy
het uitgegaan, my klein Rebekah huis toe gebring van die skool
af, haar boeke gedra. En hy het na die diens toe gegaan. Hy het sy
pa gebel, ’n sendeling onder in Mexiko, ’n goeie man, ’n kollega
van Billy Graham; en hy het gesê: “Pappa, kom vinnig huis toe,
ons het die krag van dieHere Jesus gemanifesteer sienword.”
51 Hy het gesê: “Seun, wat makeer jou?” Het hom op
langafstand gebel. En hy het vertel wat gebeur het. Hy het gesê:
“Dit kan in elke goedkoop karnaval gesien word.”
52 En die jong man het ’n oomblik daar gesit. Hy het gesê:
“Pappa, ek is lief vir jou. Jy was my pappa, en jy het my reg
probeer grootmaak. Maar ek wonder of ons net die skakelaar
kan terugskakel na die tyd wat Jesus van Násaret dieselfde ding
gedoen het op die strande van Galiléa, of jy gewillig sou wees om
dit ’n goedkoop karnaval te noem?” Die man het sy pos verlaat,
en het gekom en is oortuig.
53 Julle sien, Jesus het hulle probeer vertel: “As Ek nie die werke
van My Vader doen nie, moet My dan nie glo nie. Wie van julle
kan My van sonde veroordeel, wat ongeloof is? As Ek nie al die
woorde vervul het wat van My geskryf is nie, dan kan julle julle
vinger na My wys; maar Ek het net presies gedoen wat die Skrif
gesê het Ek sou doen.”
54 O, as die kerk net daardie standpunt kan inneem, vanaand, as
’n verteenwoordiger van Jesus Christus, en sê: “Waar kom ons te
kort? God, ek wil lewe om die dag te sien wat die kerk van Jesus
Christus een kan wees van doel en hart en liggaam, wat staan in
die volle gesalfde krag van die Heilige Gees, om die werk te doen
en uit te voerwat Jesus Christus het, metGod in hulle, ook.”
55 Nou het Hy begin teruggaan en hulle bestraf. Hulle het
geweet dat God, in alle geslagte, gawes stuur. En wanneer God ’n
gawe na die aarde toe stuur, en dit word verwerp, word daardie
volk of daardie geslag veroordeel. En as God ’n gawe stuur en dit
word ontvang, word daardie geslag geseën.
56 Ek het vanaand gedink, terwyl ek gekomhet, hieraan gedink,
dat: “Wat sou dit wees as die hele Amerika, die gawe vanGodwat
ons ontvang het, vanaand sou glo?”
57 Jesus verwys hier na die tyd van—van Jonas, of Jona is eintlik
wat dit regtig is. En baie mense veroordeel Jona, en hulle sê dat
Jona was ’n…Julle sê: “Hy was ’n Jona. Hy het dit, dat gedoen,”
omdat Jona, dink ons, uit diewil van dieHere uitgegaan het.
58 Maar laat ek dit vanaand probeer regverdig. Die Bybel het
gesê: “Die voetstappe van die regverdige word gerig deur die



MEER AS SALOMO IS HIER 9

Here.” Partymaal, laat Hy ons dinge doen wat baie teenstrydig
is teenoor wat ons dink; maar ons is altyd, as ons die leiding van
die Gees volg, is ons altyd in Sy wil. God doen wat Hy wil. Hy
het Farao opgerig vir dieselfde doel; en geroep, gesê Hy het Jakob
liefgehad en Hy het Esau gehaat, nog voordat hulle eens gebore
was. Nou God se doel moet vervul word. Kan die pottebakker…
of die klei vir die pottebakker sê, soos ons in Romeine 8 en 9 vind.
59 Kyk, ons vind hier dat Jona beveel is deur God om af te gaan
Ninevé toe, om te preek, en te sê dat daardie stad binne veertig
dae sou vergaan, want Ninevé was ’n groot stad vol sonde, ’n
heidense land. Hulle het afgode aanbid. Hulle was, hulle beroep
was hoofsaaklik die visvangs, want hulle was langs die see. En
hulle—hulle bewoner was om…beroepe, was om vis te vang. En
Jona het, in plaas van om ’n skip te neem…En miskien het die
skip nie net op daardie tydstip uitgegaan nie. Maar hy het ’n
skip na Tarsis geneem. En ons vind en verstaan die moeilikheid
waarin Jona beland het, daarbuite op die see. Ek glo dit was
alles bepaal deur God. Die see het ontstuimig geword, en Jona
het gesê: “Maak my hande vas en gooi my oorboord.” En God het
’n vis voorberei gehad, wat ons “walvis” noem, en om die profeet
in te sluk.
60 Paar jaar gelede, was ek in Louisville, Kentucky, hulle—hulle
het ’n walvis op…die bene van een, op ’n—op ’n plat treinwa
gehad. En hierdie klein Ricky wat daar gestaan het, met sy bril
oor sy neus, en blykbaar meer geleerdheid gehad het as wat hy
intelligensie gehad het om dit mee te beheer, hy het probeer
verduidelik van hierdie walvis. Hy het gesê: “Julle weet, die ou
legende van die Bybel, dat ’n walvis vir Jona ingesluk het.” Hy
het gesê: “Dis net ’n legende.” Gesê: “Want, julle sien, jy kan
skaars ’n bal deur sy keel gooi, dis so klein, en hy kon nie ’n mens
ingesluk het nie.”
61 Dit was net te veel vir my om te verduur. Ek—ek het vir hom
gesê, ek het gesê: “Meneer, ek—ekwil dit regstel.”

Hy het gesê: “Wat’s dit?”
62 En ek het gesê: “Jy sien, hy mag…Daardie walvis mag dalk
nie in staat gewees het om hom in te sluk nie, maar die Bybel het
gesê, dat: ‘God het ’n vis voorberei.’ Dit was spesiaal gebou. God
het hom groot genoeg gemaak om hom in te sluk.” Sien? Ek—ek
het net gedink ek sou ’n verraaier van die Bybel wees as ek niemy
getuienis gee, die kleure wys nie, want mense het daar gestaan
en lag. Ek sê vir julle, dit was iets anders toe dít gesê is, sien, dit
was nie so snaaks, toe ek gesê het: “Jy ken nie die Skrifte nie.
Die Skrif het gesê: ‘God het ’n vis voorberei.’ Hy het hierdie een
spesiaal gemaak.”
63 Soos ’n klein dogtertjie eenkeer, wat van die kerk af gekom
het, gesê, sy was so bly. Haar haartjies agtertoe gekam, en
sy het ’n lekker tyd gehad, die lof van God loop en besing.

Die ongelowige op die hoek het gesê: “Waaroor is jy so bly,
dametjie?”

Sy het gesê: “Ek is so pas gered, gaanHemel toe.”
64 Hy het gesê: “Wat is daardie wat jy onder jou arm het, dit die
ding wat hulle die Bybel noem?”

Sy het gesê: “Ja, meneer, dit is.”
Gesê: “Jy glo dit nie?”
Gesê: “Elke Woord daarvan.”

65 Gesê: “Wel, ek reken jy glo daardie storie van die walvis wat
vir Jona ingesluk het?”
66 Sy het gesê: “Ja,meneer. Ek glo dit. As die Bybel gesê het Jona
het die walvis ingesluk, sou ek dit glo.”
67 En hy het gesê: “Nou hoe gaan jy bewys op enige ander
manier behalwe deur geloof, dat—dat die walvis vir Jona
ingesluk het?”

Sy het gesê: “Wanneer ek in die Hemel kom, sal ek vir
Jona vra.”

Hy het gesê: “Nouwat as Jona nie daar is nie?”
68 Gesê: “Dan sal jy vir hommoet vra.” So dit het net gewys wat
gaan gebeur, hy het na die ander kant toe gegaan. En dit beskryf
dit net soort van.
69 Maar ek glo dat die walvis vir Jona ingesluk het. Nou, met
die hande vasgebind, in die walvis se maag, ver buite op die see,
omtrent veertig faam diep.
70 Nou julle vroue weet, met julle goudvissies. ’n Vis jag deur
die water, om sy kos te kry. En na dit sy kos kry, sy magie vol is,
gaan hy af na die bodem van die bak en rus sy vinnetjies daar.
Sien, hy rus. Sy vinne hou hom bo. En nou is hy ontspanne, want
hy’s moeg gejag.
71 Kom ons veronderstel hierdie groot vis het dieselfde ding
gedoen. Toe hy die profeet ingesluk het, het hy afgegaan na die
bodem, sy groot swaar gewig van baie tonne, lê nou daaronder op
die bodem, met die profeet in sy maag. En die profeet was nog
lewendig. Hy het hom ingesluk. En Jona moes omgedraai het,
onderin die walvis se maag. En, julle weet, oral waar hy gekyk
het, kon hy die walvis se maag sien.
72 En ek het dikwels aan mense gedink, sê: “Daar is gisteraand
vir my gebid, maar my hand is niks beter nie. Daar is vir my
gebid, en ek hoor niks beter nie.”Wel, jy kyk na simptome, solank
jy daarna kyk. As jou pastoor vir jou gebid het, joumet olie gesalf
het, of watter stelsel hy ook al gebruik van God se Bybel, moet
jy dit glo. Jy moet dit glo.
73 Nou ek dink nie enige van ons het ooit soveel simptome gehad
as wat Jona gehad het nie, want, na elke kant toe wat hy gekyk

het, was dit walvismaag. Maar weet julle wat het hy gesê? Hy het
gesê: “Hulle is dwase nietighede.” Hy gaan dit nie glo nie. Hy het
gesê: “Weereens sal ek kyk na U heilige tempel.”
74 Nou Jona het geweet dat, toe Salomo die tempel toegewy het,
God Sy Teenwoordigheid bevestig het by die tempel, deur in te
kom as die Wolkkolom, en ingegaan en oorgegaan het agter die
Allerheiligste, op die Genadetroon en bokant die ark, en gaan
sit het. En Salomo het gebid: “Here, as U volk ooit êrens in die
moeilikheid is, en sal kyk na hierdie heilige plek, en bid, verhoor
U hulle dan uit die Hemel.”
75 Nou, as Jona, onder daardie omstandighede, geloof kon hê
in die gebed van ’n man, ’n mens, wat later teruggeval het;
en oor ’n tempel wat gebou is deur die hande van mense,
waarin God ingekom het; en gered is daardeur, sulke simptome
soos daardie; hoeveel te meer behoort ons, vanaand, onder ons
omstandighedetjies, reg in die midde van die Teenwoordigheid
van die groot God Self, waar ons mense sien genees, gered, en
gevul wordmet die Heilige Gees! Moenie na ’n natuurlike tempel
kyk nie; maar kyk na die tempel in die Hemel, waar Christus
sit aan die regterhand van die Majesteit, en die krag, met Sy
Eie Bloed, om voorspraak te maak volgens ons belydenis. Ons
behoort ons te skaam vir ons swakheid. Nou, tot jy beter geloof
kan hê aswat Jona gehad het, moet homnie kritiseer nie.
76 Let op, dan vind ons datGod, onder daardie gebed en daardie
geloof…Hy kon ’n suurstoftent daar gesit het; ek weet nie wat
Hy gedoen het nie. Maar hy het, volgens Christus se Eie Woorde,
drie dae en nagte in die maag van daardie walvis gebly. En laat
ons dan daaraan dink, aan, mag omtrent elfuur in die dag gewees
het, al die vissermanne was net omtrent gereed om in te gaan
vir hulle middagete, en hulle het omtrent hulle nette opgetel.
En hierdie heidene het diere aanbid, en die god van die see was
’n walvis. En net omtrent die middel van die dag, hier kom die
see-god wat inkom, die walvis, sy tong uitgesteek, en die profeet
het reg uit sy mond uitgestap. Geen wonder hulle het bekeer
nie, sekerlik, want die god het die profeet uitgespoeg. En hy het
deur die strate gegaan, gesê: “Binne veertig dae sal hierdie plek
vernietig word.” Sien, Godweet hoe om dinge te doen.
77 Nou, hulle het Jesus gevra vir ’n teken, en Hy het vir hulle
gesê dat: “’n—’n Slegte en owerspelige geslag soek na tekens.” En,
nou, ek weet daar is ’n uitleg wat Hy van húlle gepraat het. Dis
waar.Maar ek gaan dit net voortsit, met ’n veelvuldige betekenis.
78 Wanneer het ons al ’n slegter en meer owerspelige geslag
gehad as wat ons net nou het? ’n Slegte en owerspelige geslag!
Hulle sal vir jou sê, gaan uit in die straat, sê: “Is jy ’n Goddelike
geneser?”

“Nee. Christus is.”

79 “Wel, as jy ’n geneser is, of jy glo, jy sê jy’s ’n geneser; ek ken ’n
kêrel hieronder wat siek is, kom genees hom. Ek weet jy sê jy het
die dooies opgewek; ’n man is dood en jy het hom opgewek? Ons
het ’n begraafplaas vol van hulle hieronder; bewys dit vir ons.”
80 Onthou, dis daardie selfde ou duiwel wat gesê het: “As U die
Seun vanGod is, beveel dat hierdie klippe in brood verander.”
81 Dis dieselfde ou duiwel wat ’n lap oor ons Here se oë gesit
het, in die paleis daardie môre, Sy oë bedek het, en hulle het ’n
stok gevat, daardie dronk, veglustige soldate, en Hom op die kop
geslaan daarmee, en hulle het die stok aangegee, vir mekaar, en
gesê: “Ons verstaan dat Jy die verborgenhede van die hart ken.
Ons verstaan dat Jy ’n profeet is. As Jy ’n profeet is, profeteer
en sê vir ons wie Jou geslaan het. Dan sal ons dit glo.” Sien, dis
daardie selfde ou duiwel. Sien? God vermaak niemand nie.
82 Dis dieselfde ou duiwel wat gesê het: “Kom af van die kruis.
Laat ons U ’n wonderwerk sien doen.” Daardie duiwel lewe
vandag.
83 En Jesus het gesê, dat: “’n Slegte, swak, owerspelige geslag
sou soek na ’n teken, en hulle sou dit kry. Want soos Jona in die
maag van die walvis was, vir drie dae en drie nagte, so sal die
Seun van die mens in die hart van die aarde wees.” Van watter
soort teken het Hy dan gepraat? ’n Teken van die opstanding. En
na tweeduisend jaar van Evangelieprediking, tweeduisend jaar
van kritiek, het die Bybel deur dit alles gegaan. En, vanaand, is
Jesus Christus in ons midde, in die krag van Sy opstanding, wat
dieselfde dinge doenwatHy gedoen het toeHy hier op aardewas.
Hierdie is daardie swak en owerspelige geslag.
84 Johannes 14:12, het Jesus gesê: “Hy wat in My glo, die werke
wat Ek doen, sal hy ook doen.” Sien? “Nog ’n klein tydjie en die
wêreld, kosmos orde, sal My nie meer sien nie, tog sal julle My
sien. Dis die ongelowige, wêreld, wêreldorde, orde van die kerk,
sal My nie meer sien nie. Tog sal julle My sien, die gelowige, want
Ek sal met julle wees, selfs in julle, tot aan die einde van die
wêreld.”
85 En hierdie slegte en owerspelige geslag wat ons op die
aarde het, van spot met die oorspronklike Woord van God, spot
met die—met die kerk, hy ontvang vanaand ’n teken van die
opstanding. Want, die dinge wat Jesus Christus vandag in die
kerk doen, daar is nie ’n persoon in die wêreld wat dit kan doen
behalwe Jesus Christus nie. En dit is ’n teken dat Hy lewendig
is vanaand. Hy het opgestaan uit die dood, tweeduisend jaar
gelede, en Hy is net so lewendig vanaand as wat Hy was toe Hy
inGaliléa gewandel het. Amen. Teken van die opstanding!
86 Dan let ons op, verderaan, verwys Hy na Salomo se tyd. Hy
het gesê: “Die manne van Ninevé het bekeer met die prediking
van Jona, en daar’s meer as Jona hier.” Hy het gesê: “En soos
in die dae van Salomo, hoe die koningin van die Suide van die

uiteindes van die aarde af gekom het, om na die wysheid van
Salomo te luister, en meer as Salomo is hier.”
87 Sien, hulle kon dit nie verstaan nie. Hulle was dig. Jesaja het
gesê: “Hulle het oë en kan nie sien nie, ore en kan nie hoor nie.”
88 Ek gaan dit met liefde sê. Pinkster, dit raak amper dieselfde.
Die ding wat God belowe het, gaan reg bo-oor ons, en ons laat dit
net gaan. Wat die Pinkstermense makeer, is dit, hulle het soveel
van God gesien…
89 Dit herinnermy aan ’n ou gesegde, of ’n storiewat ek eenmaal
gelees het van ’n outeur wat oor die see geskryf het, en hy gesê
het hy het dit nog nooit gesien nie. Soos wat ons verstaan dat
Stephen Foster, die geliefde volkskrywer, geskryf het oor die
“Swanee” Rivier, en nog nooit die Suwannee Rivier gesien het
nie. En hierdie skrywer het geskryf oor die see, en het nog nooit
die see gesien nie. Eenkeer het hy ’n reis na die see onderneem.
En op sy pad het hy ’n ou matroos ontmoet, ou sout, wat aankom,
met sy grys wangbaarde op sy gesig, en sy mieliestronkpyp in sy
mond. Hy het gesê: “Waarheen gaan jy, my lieweman?”
90 Hy het gesê: “Ek gaan see toe.” Hy het gesê: “Ek’s ’n—ek’s ’n
digter.” Hy het gesê: “Ek—ek wil dit net sien. Ek wil sy wit golwe
sien, soos die soutgolwe op die blou dans. Ek wil ’n weerkaatsing
van die lug in die blou water sien, die sout in die lug ruik. Ek wil
die meeue hoor soos hulle skree en raas, soos hulle heen-en-weer
oor die water gaan.”
91 Die ou sout het sy mieliestronkpyp uit sy mond gehaal, en
gespoeg. Hy het gesê: “Ek is daarop gebore, sestig jaar gelede.
Ek sien niks so bekoorlik daaraan nie.” Hoekom? Hy het soveel
daarvan gesien, dit het alledaags geraak vir hom.
92 En dis wat julle Pinksters makeer. Julle sien soveel van die
lof en seëninge van God, totdat dit regdeur julle glip. Ons moet
eerbiedigwees teenoor hierdie dinge, en alles respekteerwatGod
ons gee.
93 Nou, die dae van Salomo, soos enige teoloog, Skriftuurlike
man weet, dat daardie die goue eeu van die Hebreërs was.
Hulle het geen oorloë gehad nie. Hulle, dit was amper soos ’n
Millennium vir hulle. Groot dag! Hulle het die tempel gebou.
Alle nasies het hulle gevrees. Hulle was bang om enigiets te doen,
omdat hulle geweet het die mense is een van hart en eendragtig.
God het vir hulle ’n gawe gegee, en hulle het dit geglo. Hulle het
dit aanvaar, en met een hart en eendragtigheid het hulle daarmee
saamgewerk.
94 O, as ons, die mense van Amerika vanaand, van al die
Presbiteriane, en Metodiste, en Baptiste, en Pinksters, julle
tradisie kan afbreek wat julle denominasie om julle gebou het,
wat broederskap verdeel: “skynbaar nie die geloof besit nie.”
As ons uit daardie ou dop kan uitkom waarin ons is, en kon
bymekaarkom en die gawe van God aanvaar, op die basis waarop

Hy dit vir ons gegee het, sou dit die beste bomskuiling wees
waarvan ek weet. Ek sou liewer daaragter staan, die beloftes van
God, as al die bomskuilings wat hulle kon bou. Hoe, wat ’n volk,
wat ’n herlewing daar kon wees, hoe die ander volke bang sou
wees om enigiets daaraan te doen. God het vir ons ’n gawe gegee,
maar ons beskou dit van weinige belang.

95 Ons probeer dit oorbring in een klein groepie, en sê: “Ons
het dit, en julle het niks anders daarmee te doen nie, want jy sien
nie deur my bril nie.” Ons moenie dit doen nie. Dis nie reg nie.
Solank as wat die duiwel julle met mekaar kan laat baklei, hoef
hy nie te baklei nie.

96 Maar wanneer jy daardie vereniging van die kragte van God
sien, wat Sy kerk versamel uit die vier windrigtings van die
aarde, dan gaan jy iets sien gebeur.

97 Ons vind dat God, in die dae van Salomo, vir hom ’n gawe
van onderskeiding gegee het. Dit was ’n groot gawe, ’n gawe
om die gedagtes te onderskei, ensovoorts, van wysheid. En die
mense het dit ondersteun. Hulle het hom koning gemaak. En,
julle weet, hy het beroemd geraak in die wêreld. Almal het van
Israel gepraat. Nou, hulle het toe nie telefone en televisies, en
dinge gehad nie, hulle het nuus oorgedra van lip tot oor. En al die
mense wat verbygekom het, sou hierdie groot gawe van God sien,
wat werk, en mense sou, wel, hulle sou—hulle sou almal vertel.
En sy roem het wêreldwyd versprei. En almal van hulle het geen
oorloë gehad, geen probleme nie, omdat hulle die gawe ontvang
het, wat God vir hulle gegee het.

98 Ons almal, vanaand, ons Presbiteriaanse, Metodiste,
Baptiste, Pinksterdeel, net almal ons eie idees kon weggooi, en
terugkom en sien wat God Daarvan gesê het, en hoe Hy gesê het
Dit veronderstel was om gegee te word. Hy kan Dit nie verander
nie. Die manier wat Dit geval het op die Dag van Pinkster, dis
hoe Dit geval het in die huis van Cornelius. En elke keer wat Dit
ooit geval het, het Dit op dieselfde manier geval, onder dieselfde
voorskrif wat Petrus uitgeskryf het, in Handelinge. En dis steeds
hoe dit staan. Dit moet so bly. Enige ander manier…Daar is
geen ander plek in die Bybel waar hulle Dit ooit ontvang het op
enige ander manier as om daardie voorskrif van Handelinge 2
uit te voer nie. Dis presies. Dis, en ons Dit vandag kry, is dit die
manier waarop dit moet kom.

99 Maar in opregtheid, ontvang die mens wel vir God en glo
Hom, maar as hulle net sou…Dan trek hulle hulleself weg,
en: “Dat, ons het hierdie en dis al wat Dit is.” Dan verwyder
hulle hulleself. Danwil hulle geen nuwe openbaring aanvaar nie.
Hulle organiseer dit. “Hierdie is dit. Dit is ons doktrine,” einde
met ’n—’n punt. As julle ’n denominasie sal hê wat julle doktrine
sal eindig met ’n komma: “Ons sal hierdie glo, plus soveel as wat

God vir ons sal wys,” dan is dit in die haak, ek sal daarvoor gaan;
maar nooitmet ’n punt nie.Want, God isGod, en tyd gaan aan.
100 Ons probeer altyd terugkyk en sien wat Moody gesê het, wat
Sankey gesê het, wat Finney gesê het, wat Wesley gesê het, wat
Luther gesê het. Hulle wasmanne van daardie dag.
101 Die wetenskap kyk nie terug en sien wat die wetenskap
gesê het nie. Wel, driehonderd jaar gelede, het ’n Franse
wetenskaplike bewys dat, as ’n mens ooit die verskriklike spoed
van dertig myl per uur sou bereik, swaartekrag hom van die
aarde af sou ruk. Kan julle julle voorstel dat die moderne
wetenskap dit sê? Vandag gaan hy omtrent tweeduisend myl
per uur, probeer iets kry wat sal keer dat staal smelt sodat hy
vierduisend myl per uur kan gaan. Hulle kyk nie terug en verwys
na hom nie. Hulle kyk vorentoe.
102 Maar die kerk kyk altyd agtertoe. Kom ons kyk op! Want,
hulle kragte is beperk. En ons het onbeperkte krag: “Want alles
is moontlik vir hulle wat in God glo.” Regte egte geloof sal elke
Woord wat God gee, beklemtoon met ’n “amen.” Nie: “Wel, dit
was vir ’n ander geslag nie.” Hy’s dieselfde gister, vandag, en tot
in ewigheid!
103 Nou vind ons dat Salomo, die nuus so ver versprei het, dat
dit al die pad onder na Skeba toe gegaan het. En hulle het ’n
koningin daaronder gehad, sy moes ’n gawe dametjie gewees het.
Sy sou oor haar mense heers. En, julle weet, hulle het haar begin
vertel dat daar ’n—’n groot God bo in Israel was, en Hy het ’n
mens gesalf met ’n gawe van onderskeiding wat bomenslik was,
dat geen mens sulke wysheid kon hê nie. Dit moes van ’n god
af gekom het. En, julle weet: “Geloof kom deur die gehoor, die
gehoor van die Woord.” En dit het haar hart getref, soos dit die
ontugtige vroutjie het by die put gisteraand. Dit het haar hart
getref, en sy het begin begeer om uit te vind hieroor.
104 Ek dink ons almal behoort dit te doen, wanneer ons uitvind
waar Ewige Lewe lê, want ons probeer lewe.
105 Wel, elke karavaan wat verbygekom het, sou sy waarskynlik
gestop het en hulle in die paleis ingebring het. “Het julle deur
Palestina gegaan?”
106 “Ja, ons het ’n paar salwe, en ’n paar juwele en goed van
daar af.”

“Wel, is dit waar oor daardie groot gawe van hulle God?”
107 “Dit is waar. Ek het dit in aksie gesien.” Sien, geloof kom
deur die gehoor.
108 En toe het sy begin om, begin om te dors. Sywou dit self sien.
109 Nou symoes deur baie probleme gaan. Die eerste ding, sywas
’n heiden. Nog iets, sy was die koningin. En sonder twyfel, om dit
te doen, moes sy na haar eie priester toe gaan, om toestemming te
kry om soontoe te kan gaan om hierna te gaan luister. So ek kan

my voorstel…As ek ontheiligend klink, ek bedoel dit nie nou
nie. Ek gaan net ’n dramatjie hier gee. Ek kan my voorstel dat sy
na die priester toe gaan, en sê: “Heilige vader?”

“Ja, my dogter,” het die priester gesê.
110 “Ek het nuus gehoor dat hulle daarbo in Israel ’n God het,
wat ’nman gesalf hetmet Sy Eie onderskeiding en krag.”
111 “Nou luister, dogter. As, as die groot gode ooit sou beweeg,
sou dit onder ons beweeg.” Julle weet, hulle hoef nie almal
heidense priesters te wees, om dit te glo nie. Sien? “As hulle ooit
sou beweeg, sou hulle enigiets in ons organisasie doen. Hulle
sou nie onder daardie ander wees nie, sien. In elk geval, hulle
is ’n klomp holy-rollers.” Wel, ek wou nie dit sê nie, sien, maar
julle weet. “Hulle—hulle—hulle, hulle is nie te veel nie. Hulle is
net ’n klomp fanatici. Hulle vertel allerhande stories van oor die
Skelfsee gaan, wat niks anders as legendes is nie. So jy kan nie
daardie klomp daarbo glo nie, want hulle is—hulle is net ’n klomp
radikale. Nou as daar enige krag is, is dit in die groot god, Dagon,
of sommige van hierdie hier.”
112 Ek kan die vroutjie hoor, ’n oomblik gepraat, sy het gesê:
“Maar, jy weet, hulle sê vir my dat hierdie God wat hulle daarbo
het, ’n regte God is.”

“Wel,” het hy gesê: “dogter, dit is ’n regte god.”
“Maar, hulle, hulle sê vir my dat hierdie God daarbo,

lewe het.”
113 Sien, wanneer—wanneer—wanneer iets regtig die hart
beetkry, sal God met jou praat as jy net aanhou praat. Sien:
“Moet glad nie dink aan wat julle sal sê nie; dit sal vir julle gegee
word in daardie uur.”
114 Toe gesê: “Hulle sê hierdie God hierbo is ’n Godwat Symense
liefhet, dan kom Hy af en dan maak Hy Homself bekend deur
Sy mense.”

“Ag, daar is niks daaraan nie. Luister.”
O, wat sê jy? “Nou net ’n oomblik. Ek gaan soontoe.”

115 “As jy soontoe gaan, jy, wel, sal jy ’n skande bring. Jy moenie
daardie herlewing bywoon nie. Want, ons werk nie saam nie, jy
weet, so jy moet dit nie doen nie.” Sien?
116 “En jy weet,” het sy gesê, hy gesê: “my oumagrootjie het
daardie afgod gedien, daardie beeld, of my ouma en my ma, al
my mense het daardie standbeelde gedien, en nie een van hulle
het een stukkie lewe getoon nie. Hulle is net…Ek gee nie om
hoeveel boekrolle jy kan lees, en wat nog nie, hulle het nie een
stukkie lewe getoon nie. En hulle sê: ‘Hierdie is Lewe.’ En hierdie
is…Ek is besorg daaroor.”
117 Wel, ek kan hom hoor sê: “Nou, kyk, as jy soontoe gaan,
sal ek jou moet ekskommuniseer. Ek gaan neem jou…Jy’s

’n stigtingslid hier, jy weet. En as ek…En jy het ’n sekere
waardigheid, en jy verlaag jou aansien as jy na so ’n groep toe
gaan.” Sien?

“Wel, laat dit aansien wees, of nie!”
118 Julle weet, as God iemand se hart begin beetkry, gaan daar
niks in hulle pad staan nie. Hulle gaan in elk geval daar kom, en
God gaan sorg daarvoor; ek gee nie om of dit man, vrou, kind,
prediker, pastoor is, wat dit ook al is, wanneer daar ’n honger vir
God kom nie.
119 Nou vind ons die dametjie, toe sy gereedgemaak het, het sy
gesê: “Wel, ek—ek gaan in elk geval.”
120 “Maar ons sal jou ekskommuniseer. Jou naam sal nie hierop
wees nie.”

“Wel, jy kan ditmaar net sowel afhaal, want ek gaan.”
121 So nou toe, moes sy ’n prys betaal. Soveel van ons wil nie die
prys betaal nie. Onswil liewer vashou aan ’n geloofsbelydenis.
122 Nou, die vrou het sonder twyfel die boekrolle van hierdie
godsdiens bestudeer. Sy het gesien dat dit die natuur van God
was; en dat God, die alwetende God, gegee was aan ’n man, dat
God, Self, Homself uitgedruk het, nie deur ’n stomme afgod nie,
maar deur ’n man.
123 Hoedat heidendom ’n perfekte tipe is, of, ’n anti-…of, ’n
tipe van Christendom, hoedat die heidense aanbidder sal neerval
voor ’n afgod en homself sal neerbuig, soveel so, dat hy—hy glo
dat daardie afgod terugpraat met hom.
124 Soos die—die—die Navaho Indiaan. Hulle het die skilpad vir
’n reëngod gehad, met die modder op sy rug, en hulle het dit ’n
afgod gemaak. En maak ’n leë dop, en hulle sou uitroep, en hulle
kon hulle eie stem hoor eggo, en hulle het gedink dit was die
reëngod wat terugpraat met hulle.
125 Wat ’n verskil is dit teenoor Christendom, egter. Ons buig ons
neer voor ’n bonatuurlikeGodwat nie ’n afgod is nie, en onsword
gevulmetHom enword Sy afgod, Sy lewende beeld vanHom,wat
werk, wandel op aarde as ’n lewende voorstelling van die God
wat ons dien. God in ’n mens! Dis teenstrydig met heidendom;
hulle val voor ’n Maria of ’n Josef, of een of ander heilige, of so-
iets, wat al vir jare dood is. En, maar, julle sien, die Heilige Gees
kom in die lewende wese in, nie in ’n dooie afgod in nie; maar
in die lewende wese in, en werk deur daardie lewende wese, nie
deur ’n afgod nie. “Julle is die tempels vanGod.” Sien?
126 So ons sien dat God nie verander nie, Hy doen dieselfde ding
vanaand as wat Hy gedoen het in die dae van Salomo. Hy het vir
Salomo hierdie gawe gegee.
127 En ons vind uit, nou moet die vroutjie gereedmaak. Nou,
sy het baie dinge gehad om haar te konfronteer. Sy het baie

omstandighede en baie hindernis gehad, maar nie haar geloof
nie. Haar geloof het niks gehad nie.
128 Nou sy het so gedink: “Ek gaan soontoe. En as ek gaan, en as
die ding reg is, gaan ek dit ondersteun. As dit nie reg is nie, kan
ek my geskenke terugbring huis toe.”
129 Julle weet, sy behoort met ’n paar Pinkstermense te praat.
Dis reg. Uh-huh. Dis reg. Gaan hier uit en noem julleself
Pinkster, en ondersteun radioprogramme wat die ding, waarin
julle glo, bespot? En dit hoort onder julle eie mense, om die
program van God te help ondersteun. Sien?
130 Nou, maar sy het die geld geneem, goud en wierook,
ensovoorts, en sy het ’n paar kamele gelaai.
131 Nou, nog iets, sy het ’n—’n gevaarlike reis onderneem.
Onthou, die kinders van Ismael was in die woestyn, en hulle
was rowers. En hoe maklik vir daardie klomp rowers om hierdie
koninginnetjie aan te val, met ’n paar eunugs as wagte, en hulle
dood te maak en al hierdie skatte te neem.
132 Maar, julle weet, wanneer jy honger en dors na God, sien jy
geen gevaar nie, jy sien niks nie. Jy probeer by God uitkom, en
God sien altyd toe dat jy daar arriveer.
133 Sy wou daar kom. Dis haar hartsbegeerte, so God sou toesien
dat sy daar kom.Nou, sy het nooit gedink aan die gevaar nie.
134 Jy dink nie aan die gevaar nie. Jy dink nie aan die kritiek nie.
Jy gee nie om wat iemand anders sê nie. As jou hart so honger is
vir God, is jou enigste doel om by Hom uit te kom. Maak geen
verskil hoe jy daar kom nie. Kom net daar! Nou, sy het daardie
selfde doelwit gehad.
135 En nou, sonder twyfel, het sy al die boekrolle gekry en het
opgelees, soos sy aangegaan het. Hulle moes in die nag gereis
het, want, daardie Sahara Woestyn, daardie direkte strale van
die hitte is baie, baie warm.
136 Nou dink net, sy het ’n lang afstand gehad wat sy moes gaan,
om die wysheid van Salomo te sien. As jy dit meet op jou kaart, is
dit ’n lang pad soontoe, omtrent driehonderd myl. En weet julle
hoe lank het dit haar geneem? Nou, sy het nie in ’n lugversorgde
Cadillac gegaan nie, maar sy het op die rug van ’n kameel gegaan.
En dit het haar negentig dae geneem, drie maande, om daar
te kom.
137 Geen wonder Jesus het gesê: “Sy sal opstaan saam met
hierdie geslag en dit veroordeel,” nie. Party van die mense woon
oorkant die straat, sal nie eers by die deur inkom waar dieselfde
ding aangaan nie. Dis reg. Amen. Geen wonder sy sal staan in
die Oordeel saam met die geslag nou, en dit veroordeel nie. Nee,
wanneer ons lugversorgde Cadillacs het, en treine en vliegtuie, en
elke manier, God het dit net reg in ons hande geplaas en steeds
sal ons dit nie doen nie. En sy het daardie hele afstand gekom om

die wysheid van Salomo te hoor, en meer as Salomo is hier, die
Here God Self! Let op!
138 Dan vind ons uit dat sy oor die woestyn begin gaan het,
daardie boekrolle gelees het, eindelik het sy deurgedruk tot sy
daar gekom het.
139 Sy het waarskynlik daar in die agterplaas ingekom, die
paleis-agterplaas ofwaar dit ook al was, en haar tente opgeslaan,
wat die gebruik was in daardie dae, met haar bediendetjies en
haar eunugs, opgeslaan.
140 En kom ons dink dan net, die volgende oggend, het die
klok gelui en—en al die trompette het geblaas, die sang het
aangegaan, en sy het ingekom en haar sitplek ver aan die
agterkant ingeneem. Sy het kom uitvind of dit waarheid was,
of nie. Sy wou vir haarself uitvind. Sy was gewillig om daar
ver onder te sit. As sy hierdie groot ding gehoor het, sou sy nie
geneem het wat iemand anders daaroor gesê het nie. Sy wou self
uitvind.
141 Soos Filippus vir Natánael vertel het, in ons les gisteraand,
gesê het: “Kan enigiets goeds uit Násaret kom?”Of uitkomuit…
Ek sal binne ’n oomblik aan die plek dink, waar Hy vandaan
gekomhet. Gesê: “Kan enigiets goeds uit Násaret kom?”
142 Gesê: “Kom kyk. Moenie daar bly en kritiseer nie. Kom, vind
uit vir jouself.”
143 As ons net vanaand dieselfde ding kon doen. Kom, kyk! Vat
jou Bybel, gaan ná wat jy sien gebeur. “Ondersoek die Skrif,”
het Jesus gesê: “want Dit is Dié wat van My getuig.” Hy is die
Woord. En die Skrifte Self is die Woord, so Dit getuig van Hom
wanneer die Skrif Leweword vir jou, wanneer Dit gemanifesteer
word in jou.
144 Nou vind ons uit dat sy die boekrolle gelees het, en sy het
geweet wat Jehova se natuur was: alle wysheid. En toe sy haar
tentjies opgeslaan het, haar geskenke agter in die hoek ingedruk
het, uitvind of dit reg was, of nie. As dit reg was, is dit alles werd
wat sy het. As dit nie reg is nie, neem dit terug.
145 En ek dink dieselfde ding vanaand. As hierdie plan van
verlossing, waarna ons streef, reg is, skuld ons alles wat ons het,
ons lewe, ons tyd, al die res wat ons het. As dit nie reg is nie,
vind dan uit wat reg is; want jy het net hierdie een lewe, en dit
sal binnekort verby wees. Ondersoek eers die Skrifte, en kyk of
dit ooreenstem met die Skrif.
146 Dan vind ons uit hierdie vroutjie kry vir haar ’n sitplek
ver agter aan die agterkant, soos alle nuwelinge partymaal
probeer doen. En na die trompet geblaas het. Pastoor Salomo
het uitgekom, gaan sit. Die diens het begin. Die gebedskaartjies
is geroep. Dit klink sleg, maar ek probeer ’n punt maak. En sy
het nou uitgevind. Sy het gesê: “Ek sal sien waar hierdie wysheid

is.” So toe die eerste pasiënt, hoe dit ook al gekom het, of wat die
vraag ook al was, voor Salomo gekom het, het hy dit geopenbaar.
Sy het gesê: “Sê, dis reg.”
147 Nou, sy wou nie sê: “Jy weet, ek reken daardie man het
telepatie,” nie. Haar hart het begin honger. Sy het begin glo,
dag na dag.
148 Uiteindelik was dit haar tyd om voor hom te staan. Sy het
ook ’n paar geheime gehad. En toe sy opgekom het voor Salomo,
het die Bybel gesê, dat: “Daar niks in haar hart weerhou was van
Salomonie.”Hy het elke verborgenheid in haar hart geopenbaar.
149 En toe dit met haar gedoen is, het sy as ’n heiden voor die
mense gestaan, en sy het gesê: “Alles wat ek gehoor het, was
waar, en meer.” Sy het gesê: “Geseënd is die manne wat hier is
om hierdie ding elke dag te sien aangaan.” Amen. O, sy—sy het
skaars enige asem oorgehad in haar. Toe sy gesien het dat dit met
ander gedoen is, en ditmet haar gedoen is, en sy hetGod geglo.
150 Geen wonder, geen wonder Jesus gesê het dat: “Sy sal
opstaan saam met hierdie geslag.” Wanneer, daar het Hy daar
gestaan, dieselfde ding gedoen, net meer daarvan, en magtiger
tekens; en hulle het daar gestaan: “Wys,” gesê: “wys ons ’n teken
uit die Hemel.” O, hoe blind kan mense wees! Hy het gesê:
“Sy sal opstaan in die Oordeel, saam met hierdie geslag, en dit
veroordeel.”
151 En dan, na tweeduisend jaar van Evangelie-prediking, en die
Heilige Gees wat uitstort in hierdie laaste dae, op die mense,
die gawes van die Heilige Gees, en belowe het dat hierdie groot
onderskeiding weer sou terugkom in die kerk; wat sou sy doen
aan hierdie geslag wanneer sy daar staan, na haar tyd plus
tweeduisend jaar van Evangelie-prediking, in hierdie laaste dae
om gawes te sien, nie gawe nie, maar gawes van die Heilige Gees?
Sy het haar lewe oorgegee aan Christus. Hoekom?
152 Ek moet afsluit, want ek moenie…Ek wil—ek wil vir
julle bid.

Vriende, sien, hulle het gesê: “Wys ons ’n teken. Onswil…”
153 Dis wat die Pinksters makeer. Julle soek na iets, en een
van hierdie dae gaan dit te ver wees. Dit het reguit by julle
verbygegaan, en julle het dit nie geweet nie.

Onthou, in die dae vanElía, het hulle homnie geken nie.
154 In die dae van Johannes die Doper, het hulle hom nie geken
nie. En daar was van hom gepraat, in die Skrif, dat hy sou wees:
“Ek stuur My boodskapper voor My aangesig, om die weg voor
My uit te baan.”
155 En selfs die dissipels het na Hom toe gekom, gesê: “Hoekom
moet Elía kom?”

Hy het gesê: “Hy het alreeds gekom, en julle het dit nie
geweet nie.”
156 Hulle het nie geweet Jesus was die Christus, tot Hy dood en
begrawe was nie.

Hulle het nie geweet Iranaeus het behoort of…
157 Ek sal dit sê, dat alle mense sal weet. Hulle het nie geweet
Johanna van Arkel was ’n heilige van God, totdat hulle haar
doodgemaak het nie. Die Katolieke kerk het Johanna van
Arkel verbrand as ’n heks, omdat sy visioene gesien het en
gebid het vir die siekes, die dooies weer lewendig gemaak het.
En die Katolieke kerk het haar ’n heks genoem, en daardie
vrou verbrand op die brandstapel. En omtrent tweehonderd
jaar later, het hulle wakker geskrik en uitgevind sy was ’n
heilige. Natuurlik, het hulle groot boetedoening gedoen, hulle
het daardie priesters se liggame opgegrawe en hulle in die rivier
gegooi. Onsin!
158 Maar pasop, dit mag met ons gebeur, dat die ding mag kom
en duidelik geïdentifiseer word in die Skrif deur God, en deur
die wetenskap en die res, en dit sou by ons verbygaan en ons
sal dit nie weet nie. Dan in hierdie laaste dag staan, deeglik
geïdentifiseerd.
159 Die mens is steeds dieselfde. Die mens loof God altyd vir wat
Hy gedoen het, en hulle praat van wat Hy gaan doen, en ignoreer
wat Hy aan die doen is. Dis die natuur van die mens.
160 Kom ons kyk na Hom, wat Hy nou doen. Hy is Jesus Christus,
dieselfde gister, vandag, en tot in ewigheid, dieselfde Jehova God
wat gemanifesteer was in Hom. “Op daardie dag sal julle weet
dat Ek in die Vader was, en die Vader in My; Ek in julle, en
julle in My.” God wat neerdaal van ’n Vuurkolom, na ’n Man;
en vanuit daardie Man se opgeofferde lewe af, het die Bloed, wat
ons gereinig het, in ons ingekom, om weer gemeenskap te hê, om
weer ’n kerk vir ’n Eden uit te trek.
161 Hoekom? Nou word net stil vir ’n oomblik. Wat het hierdie
aan daardie vrou gedoen? Sy was ’n belydende godsdienstige,
maar haar hartwas honger om iets egs te sien. Sywou iets egs hê.
162 As jy honger om iets egs te sien, sal God dit vir jou wys. Jy
sal altyd vind waarna jy soek.
163 Dit herinner my, soos al julle mense weet dat ek…Ek het
met my vriend, Broer Brown hieragter, ’n rukkie gelede gepraat.
Ek onthou Suster Brown is hier iewers, het hy gesê; seën haar.
Hoe ek by daardie mense gebly het daaronder in daardie eerste
dae van my bediening! En Broer Brown is soort van ’n regte
broer van my, omdat hy hou van jag. Suster Brown het vir hom
’n nuwe Browning outomatiese haelgeweer gekoop. Ek het hom
gevra of hy dit nog het. Hy het gesê: “Ja.” Ek gaan hom bekeer

na ’n geweer, een van hierdie dae, hom wegkry van daardie ou
spatding.
164 Nou let op. Maar op jag, het ek altyd opgegaan in die
noordelike woude om takbok te jag, ver op, New Hampshire en
Maine, en dis die tuiste van die wit-stert-takbok. En ek het ’n
maat gehad daarbo, saam met wie ek gejag het. En hy was ’n
goeie jagter, omtrent ’n kwart-bloed Indiaan. En jy hoef nie oor
hom te bekommerd te gewees het nie; jy gaan hom nie verloor
nie, hy weet waarheen om te gaan. En hy was ’n goeie jagter. Ons
sou skei, en plekke waar ons sou ontmoet oor daardie wit berge
en groot oerwoude, maar ons sou mekaar vind. En ons was nie
stappers nie; ons het gejag. Ek het daarvan gehou om saam met
Bert te gaan jag.
165 Hy was ’n goeie jagter, maar hy was die wreedste man wat ek
ooit gesien het. Daardie man het ’n hart van klip in hom gehad.
Hy was wreed. Hy het oë soos ’n akkedis gehad, en hy—hy—hy
was net wreed, net eenvoudig wreed. En hy het altyd daarvan
gehou om lammetjies te skiet, dis die babatakbokkie, net om my
te laat sleg voel. Hy sou hierdie lammetjies doodmaak, en ek sou
sê: “Bert, skaam jy jou nie om dit te doen nie?”
166 En hy sou sê: “Dis net hoe dit met julle predikers is, julle is
te lafhartig.”

Ek het gesê: “Bert, dis nie lafhartig nie. Dis wreedheid.”
167 Nou, dis in die haak, die—die—die geslag van die takbok of
die grootte. As die wet sê jy kan ’n lammetjie doodmaak, gaan
maak dit maar dood. Wel, Abraham het ’n kalf doodgemaak
en dit vir God gevoer. Was nie enigiets verkeerd met die
babatakbok nie.
168 Maar net om hulle dood te maak en hulle daar te laat lê, net
om wreed te wees, dis moord. En ek hou nie daarvan nie, en ek
sou hom sê. Ek sou sê: “Bert, jy is my vriend, en ek hou van jou, en
jy is ’n goeie jagter. Jy’s goed met ’n geweer, goeie skut, dodelike
skut.” Ek het gesê: “Ek is lief vir jou, maar—maar jy’s—jy’s—jy’s
so wreed.”
169 En hy sou sê: “O, Billy, as jy nie ’n prediker was nie, sou jy ’n
goeie jagter gewees het.”
170 En ek het gesê: “Luister, Bert, jy kan menslik wees hiermee.”
Ek het gesê: “Dis verkeerd.”
171 Hy het gesê: “Jy…” Ek was vir baie jare ’n wildbewaarder,
julle weet. En hy gesê: “Jy, jy het te lank in bewaring gebly.”

Ek het gesê: “Nee, ek het nie.”
172 En so het ek eendag daar opgegaan om te gaan jag. Dit was
’n bietjie laat in die seisoen. Ek het ’n paar dienste gehou. En die
sneeu het alreeds gekom, omtrent ses duim, ’n goeie spoorsny-
sneeu. En ek het Bert ontmoet, en hy het gesê: “Sê, Billy, ek het
iets nuuts vir jou.”

En ek het gesê: “Wat?”
173 Hy het ’n fluitjie uit sy hemp uit getrek, en hy het hierdie
fluitjie geblaas. En dit het geklink soos die babatakbokkie wat
na sy mamma roep, julle weet, net ’n takbokkie, daardie blêrtjie
wat hulle gee.
174 En ek het gesê: “Bert, jy wil nie vir my sê dat jy sou—jy dit
sou doen nie?”

Hy het gesê: “O, kom tot jouself, prediker.”
175 So die volgende dag het ons gaan jag. En ons neem gewoonlik
’n toebroodjie saam, en—en neem ’n botteljie warm—warm
sjokolade, want dit het suiker in, julle weet, en het ons warm
gehou. Ja, dit word baie koud daarbo, gedurende daardie tyd van
die jaar. So ons…
176 Die seisoen was aan die gang. En—en wanneer jy ’n klomp
gewere afvuur, jy praat van Houdini wat ’n ontsnap-kunstenaar
is, hy was ’n amateur teenoor daardie takbokke. Want, hulle sou
net vinnig wegkom, onder takke inkruip of enigiets, en dan in die
nag, as die maan skyn, dan vreet hulle. Dan, as hulle nie het nie,
sou hulle eerder doodgaan van die honger, voor hulle sou uitkom,
want hulle het geweet dis die dood om daar uit te gaan. En so was
die seisoen aan die gang, mense het vir ’n paarweke gejag.
177 En ons het heel oggend lank geloop, en het nie eers een
spoor gesien nie. Rondom middag, het hy voor my geloop. Ons
het opgegaan na die bokant van ’n heuwel, en sou dan skei en
twee verskillende rigtings terugkom, en na die kamp toe kom
daardie aand, miskien inkom om nege-, tienuur. As ons ’n takbok
doodgemaak het, sou ons dit ophang, sodat albei van ons die
volgende dag kon teruggaan en dit help terugbring. So ons het
opgegaan, om uitmekaar uit te gaan, en ons het nog nie bo die
boomlyn gekom nie.
178 En omtrent elf-dertig of twaalfuur, het Bert soort van gebuk.
Die sneeu het baie diep geraak, hoog op teen die berg. En hy het
soort van gebuk, en ek het gedink hy het agtertoe gestrek…Hy
het nie veel gesê nie. En hy het agtertoe gestrek, ek het gedink hy
gaan sy middagete kry; en ek het my middagete gaan kry. Ek het
gedink: “Wel, ons sal eet. Hier is waar ons skei, en hy sal omgaan
na hierdie kant, en ek sal na die ander kant toe gaan.”
179 En hy het gaan sit. Daar was ’n ooptetjie, omtrent twee keer
die grootte van hierdie gebou, net ’n klein, wat ons noem, ’n
stukkie gras soos ’n park. Heel oggend geen spoor gesien nie.
En hy het daar gaan sit langs hierdie, onder, langs ’n paar bome,
soort van ’n sneeuwalletjie; ondertoe gestrek soos hierdie, asof hy
sy—sy warmwaterfles of sy toebroodjie sou kry, dit begin uithaal.
En ek het myne uitgehaal. En hy het hierdie fluitjie uitgehaal. En
hy het opgekyk namy, met daardie akkedis-oë.

180 En hy het hierdie fluitjie geblaas. En toe hy hierdie fluitjie
geblaas het, hy kon dit regtig laat werk, dit het nét soos ’n
lammetjie geklink. En toe hy het, het daar, tot my verbasing, reg
oorkant daardie oopte,’n yslike groot moedertakbok opgestaan.
Dis die ooi, die wyfie; pragtige dier, groot bruin oë, en daardie
ore wat so regop staan. En hy het so opgekyk na my, en soort van
daardie dom grynslag. So opgekyk na my, sy fluitjie teruggesit.
Ek het gedink: “Bert, jy sal dit nie doen nie.”
181 Hy het gesê: “Sh.” En ek het gesien die…Hy het dit weer
geblaas, baie, baie sag.
182 En, nou, dis ongewoon vir daardie takbok. Daardie tyd van
die dag, elfuur in die dag, uit te kom? Nee. Wat was dit? Haar
baba was in die moeilikheid. Sy het opgestaan. Ek het haar
dopgehou, agter hierdie bos.
183 En hy het dit weer geblaas. Sy het twee of drie treë vorentoe
gegee, reg in die oopte ingekom.
184 Dis heeltemal ongewoon. Ja, meneer, sy sou dit nie doen
nie. Nee, meneer. Maar wat was dit? Haar baba was in die
moeilikheid.
185 En sy het ’n paar tree verder geloop, daardie groot ore, sy
het sywaarts gedraai. En ou Bert het opgekyk na my. En ek het
gedink: “Uh-oh.” Ek het hom daardie koeël in daardie dertig-
nul-ses sien sit, en die slot toemaak.
186 Opgestaan, en die kruishaar van daardie teleskoop het regoor
haar hart gekom. En toe hy sy geweer optel, het die takbok die
jagter gesien. Sy het omgedraai.

En hy het weer daardie fluitjie geblaas.
187 Julle weet, gewoonlik sou daardie takbok weg gewees het.
Maar nie sy nie. Hoekom? Sy was ’n moeder. Sy het nie iets
voorgegee nie. Binne-in haar, was sy ’n gebore moeder. Haar
baba was in die moeilikheid. Al het sy geweet dit sal haar haar
lewe kos, het sy nie omgegee nie. Sy was ’n moeder. Sy het nie
een of ander toneel gespeel nie. Dit was eg, haar lewe. Sy was
moeder.
188 En ek het die jagter sy geweer sien trek; en hy was ’n dodelike
skut. En ek het my kop weggedraai. Ek kon nie daarna kyk nie.
Ek het gedink: “Hoe kan daardie wrede man daardie hart skiet
regdeur daardie kosbare troue hart wat klop vir haar babatjie?
Hoe kan hy haar hart uit haar uitskiet?” En ek het geweet dat
daardie groot honderd-en-tagtig grein paddastoel-koeël haar
hart regdeur haar sou skiet, op daardie afstand. Ek het gedink:
“Hoe kan hy dit doen?” En ek het my rug gedraai, om nie daarna
te kyk nie.
189 En ek het begin bid. Ek het gesê: “Hemelse Vader, hoe kan
daardie man so wreed wees? Daardie kosbare moeder, sy kan dit
nie help nie. Sy speel nie toneel nie. Sy is opreg. En sy is—en sy



MEER AS SALOMO IS HIER 25

is ’n moeder, en sy is geroep, om haar baba te probeer vind. Al
kos dit haar lewe, haar baba is in die moeilikheid.” En ek het
gebid, op my eie, geluister om enige oomblik daardie hamer te
hoor vuur, val, en daardie geweer wat afgaan. En ek het net daar
gestaan enmyself gehou soos hierdie, in gebed.
190 Ek het gewag, gewag. Die geweer het nie afgegaan nie. Ek
het net ’n oomblik gewag. En ek het omgedraai om te kyk, en hy
het so gegaan. Hy kon nie die geweer stilhou nie. Ek het omgekyk
na hom.
191 Hy het opgekyk na my. Sy uitdrukking het verander. Daardie
akkedis-oë het verander in iets anders. Trane het teen sy wange
afgeloop. Hy het die geweer op die grond neergegooi. Hy het gesê:
“Billy, ek het genoeg gehad daarvan. Lei my na daardie Jesus
waarvan jy praat.”
192 Daar op daardie sneeuwal, daardie middag, het ek daardie
wreed-hartige man na Jesus Christus toe gelei. Hoekom? Omdat
hy iets opreg gesien het, iets wat nie aangesit was nie, iets wat
eg was.
193 O, hierdie honger wêreld soek na iets egs, iets wat nie
aangesit is nie, iets wat eg is, wat gebore is uit God, wat uit
die Bybel uit kom. Sal jy nie, vanmiddag, moeder, broer; sal
jy, Christen, nie graag vir Jesus Christus so in jou hart wil hê,
soveel van die Gees van God in jou hart, wat jou sou dryf na
sulke troue dinge soos wat daardie takbok vir haar baba gedoen
het nie? Wil jy nie graag daardie soort Christen wees nie? Sou
jy graag daardie soort verlossing wil hê wat sou…jy…dood of
niks anders nie, en net die—die liefde van God in jou hart, soos
sy die liefde vir haar baba gehad het?
194 Nou die enigste manier wat dit kan wees. Jy kan dit nie doen
deur by ’n kerk aan te sluit nie. Jy kan dit nie doen deur jou naam
op ’n boek te sit nie. Dit moet opreg wees. Dit moet eg wees.
Dit moet ’n geboorte wees. Dit moet jou verander, vanaf net ’n
skyngeloof, na ’n egte Christen.
195 Jy het gesê: “Dink jy die liefde kan so groot wees? Dink jy Hy
kan my liefhê?”
196 Hy het gesê: “’n Moeder mag haar suigeling vergeet, maar Ek
kan julle nooit vergeet nie. Julle name is gegraveer op die palms
van My hand.”
197 God het na die aarde toe gekom, in die vorm van ’nMens, en—
en—en Homself ontvou, Sy tent uitgestrek; vanaf Jehova God te
wees, om Mens te word, om die skaamte en die vloek te verduur.
Klein Jehova God in ’n krip, onder ’n mishoop, daaronder aan
die huil in ’n krip; God, die Skepper van Hemel en aarde, wat
daar staan in menslike vlees, om die dood van jou sondes op
Homself te neem, dat Hy jou kan vrymaak om meer van ’n
Christen te wees as wat daardie takbok ’n moeder was. Hoe kan
jy sulke onvergelykbare liefde verwerp? Dan het Hy, behalwe dit,

Sy Woord geskryf. Dis genoeg. Jy kon nie my woord neem nie,
jy sou moes…dit sal alles reg wees, maar die Hy nie. Hy het
opgevaar in die Hoogte en gawes teruggegee aan die mense. Hy
het teruggekom in die vorm van die Heilige Gees, selfde God, om
jou hart oop te maak, deur die Versoeningsbloed.
198 “Wees julle dan volmaak, net soos julle Vader in die Hemel
volmaak is.” Niemand van ons kan dit wees nie. Ek kyk nie na
wat ek is nie. Ek, ek’s nie waardig nie. Jy’s nie waardig nie. Wie is
waardig? Ek kyk nie na wat ek is nie; ek kyk na wat Hy is. Hy is
die Een waarna gekyk is. Hy is my Offerhande. Ek’s nie waardig
om hier te staan as ’n prediker nie. As ek my waardigheid geag
het, sou ek—sou ek in die Hel gewees het, en julle ook. Maar ons
kyk nie na wat ons is nie.
199 Jy sê: “Ek kon nie dit doen nie. Ek kon nie uitroep nie. Ek kon
nieGod se kleed aanraak nie. Ek kon nie hierdie doen nie.”
200 O, jy kan! Kyk wat gebeur het? Hy het gesterf, sodat jy dit
kón doen, dat jy gered kón word. Dis eg. Sou jy graag so wou
wees, en graag onthou wil word in gebed? Steek jou hand op, sê:
“Ek sou, Broer Branham.”

Kom ons buig ons hoofde.
201 Met ons hoofde gebuig, kom liefdevol, nederig nou. Ons het
nie plek hier vir ’n altaar-oproep nie. Daar is nie eers ’n altaar
nie. Maar die Bybel het gesê: “Dié wat geglo het, is gedoop.”
Altaar-oproep het in dieMetodiste se dag gekom, wat in die haak
is. Maar in die tyd van ons Here en die apostels, het hulle “gegló
tot die Lewe.” Jy is “gered deur geloof, uit genade.” As jy nie
vanaand daardie ondervinding het nie, broer, suster!
202 Vroue, as julle nie genoeg genade in julle harte het, vanaand,
om te weet dat die Bybel leer dat julle moet ophou om julle hare
af te sny, kortbroek en grimering te dra nie! As julle nie soveel
genade in julle hart het vanaand nie! En julle weet die Bybel
leer dat julle moet. Hy kan nie verander nie. Jy sê: “Ek dra nie
kortbroek nie. Ek dra langbroek.” Dis erger.
203 God het gesê: “’n Vrou wat ’n kledingstuk sal dra wat aan ’n
man behoort, dis ’n gruwel voor God.”
204 En julle mans wat nie kan ophou staar en kyk na vroue wat
onsedelik aangetrek is nie, die afgode van die dag! Julle mans
wat nie genoeg ware genade in jou hart het, om jou vrou en
kinders te laat ophou om so-iets te doen nie, die liefde van God is
nie geanker in jou hart nie; moenie ’n seun van God genoemword
nie. Jy’s steeds in Sodom, ’n man wat nie sy eie huis kan oorneem
nie; God het hom verordineer om dit te doen.
205 En julle diakens wat twee- of drie keer getroud is! En julle
mans wat julle vroue verkul, en julle getuienis probeer behou!
Julle vroue wat oorgegaan het na die ander kant toe! Julle
mense wat agter die dekmantel van die kerk wegkruip! Julle

denominasie wil niks te doen hê met die volgende kêrel nie, of
hy nou ’n Christen is, of nie; as hy nie aan julle trop behoort nie,
sal julle niks met hom te doen hê nie. Skaam julle!
206 Mag God egtheid wys, vanaand, vir jou. Mag jy na Hom toe
kom, liefdevol nou, en sê: “Here, vergewe my my sondes. Van
vanaand af, aan, sal ek U dien.”
207 Julle wat van televisieprogram hou, dat julle tuis sal bly om
na een of ander onsedelike televisiester te kyk soos Ons Is Lief
Vir Suzie of wat ook al van daardie ander goed wat hulle het,
by die huis bly op ’n Woensdagaand om televisie te kyk in plaas
van om te kom na die gebedskamer, die liefde van God het jou
hart verlaat. Jy doen dit, en steeds behou jy jou lidmaatskap? Die
liefde van God sou jou wegdryf daarvanaf, en jou na jou kerk toe
dryf, na jou—jou broer en suster toe; om bymekaar te kom, te sit
in Hemelse plekke en luister na jou pastoor wat preek. En die—
die herlewing, of die kamp, eindig nou. As dit steeds in jou hart
bly, kom ons bid nou saam dat God dit sal verwyder.
208 Here Jesus, ons kom met nederige ootmoed, ons kom met
berouvolle harte, Here. Ons is almal skuldig. Ons het oortree,
teenoor U Gebooie. Ons het die wette van U liefde oortree
wat ons gered het. Die kerk, self, is besig met aanganery en
bouprogramme, en allerhande goed; en het die biduur en—en die
Heilige Gees verlaat vir iets wat een of twee maal per week aan
is, wanneer dit die heeltyd in ons harte en gedagtes behoort te
wees. Vergewe ons, Here.
209 Vergewe ons predikers, Here, wat in die preekstoel sal staan
en skaam sal wees om die volle Evangelie van Christus te
verkondig. Hoedat baie van hulle vandag…Die hele wêreld
het ’n Sodom geword. Baie predikers wat in hulle pastorie
sit, vanaand en môre, of in hulle studeerkamer, om woorde
te probeer vind; en deur die Woord van God gaan, en die
sondes sien, maar bang is om enigiets daaroor te sê, omdat
hulle geëkskommuniseer sal word. Die diakenraad sal hulle voor
stok kry, en hulle sal oorgegee word aan die hoofkwartiere en
uitgeneem word, wanneer hulle weet hulle behoort te preek teen
sonde. Dis weer, ’n Lot: “Die sondes van Sodom het sy regverdige
siel ontstel.” Maar die man het nie die moed nie. Net soos Lot, hy
het nie die moed gehad om op te staan nie.
210 Ek bid, God, dat U ons sal vergewe vir sulke dinge. Mag ons
soos Paulus van ouds wees: “Ek het nie nagelaat om aan julle die
volle raad vanGod te verkondig nie.” Vergewe ons almal, Vader.
211 Soos hierdie eenvoudige storietjie, van daardie koue
Novemberdag, bo-op daardie berg daar; hoe daardie man,
vanaand ’n diaken in die kerk daarbo, ’n getroue Christen,
omdat ’n moedertakbok uitgekom het en iets so eg vertoon het.
U het gesê: “As—as hulle stilbly, sal die klippe uitroep.”

212 Ek bid, Vader, dat U ons iets so eg sal gee, vanaand, wat ons
aandag sal trek na Christus, om ons te laat weet dat Hy in ons
midde is, vanaand.

213 Berouvolle hande het opgegaan, honderde van hulle. Vergewe
hulle, Here. Nou herinner ek U, Here, aan die Skrif wat U gesê
het: “Niemand kan naMy toe kom, tensyMy Vader hom eers trek
nie.”Hoe kan hulle hulle hande opsteek, tensyUhulle getrek het?
Toe hulle hulle hande opgesteek het, het hulle elkewetenskaplike
wet verbreek. Swaartekrag hou hulle hande onder. Maar daar
was ’n gees binne-in hulle, en van die Gees by hulle, wat gesê
het: “Jy’s verkeerd. Steek jou hande op.” En dit het die wette van
swaartekrag verbreek, en hulle hande opgesteek na die Skepper:
“Wees my genadig, God.”

214 En U het gesê: “Almal wat die Vader My gegee het, sal na My
toe kom. Ek sal hulle nooit uitwerp nie. Ek sal hulle Ewige Lewe
gee, en hulle oprig in die laaste dag.” U het gesê: “Hy wat My
Woorde hoor en in Hom glo wat My gestuur het, het ewige Lewe,
en sal nooit in die Oordeel kom nie, maar het alreeds oorgegaan
uit die dood in die Lewe.”

215 [Leë kol op band—Red.]…tot die Koninkryk van God, om
getroue lidmate van die Liggaam van Christus te maak. En hulle
kerke, van hierdie predikers, mag groei en groei met lidmate,
wedergebore, in die Koninkryk van God. Seën my broers, dat
vir wie hulle ook al bid, genees sal word; die Evangelie wat
hulle preek, nie val op harde, klipperige grond nie, maar op
sagte harte.

216 Skenk dit, Here, dat die Koninkryk vanGod spoedig gevestig
sal word op die aarde. U kom vir U afgevaardigdes. Eendag gaan
die Lam die heiligdom verlaat, uitkom om die Boek te neem uit
die hand van HomWat die Titeleienaar daarvan is. Toe die mens
oortree het, en die Boek van die Lewe het teruggegaan na sy
oorspronklike Eienaar. Die mens, alle lewe was verlore; en daar
was geen mens, in die Hemel of op die aarde, wat waardig was
nie. Maar ’n—’n Lam het uitgekom, ’n Bloederige Lamwat geslag
is vanaf die grondlegging van die wêreld, wat gekom het en die
Boek van Verlossing geneem het enDit oopgemaak het. God, mag
my naam daar wees. Mag elke naam hier, Daar geskryf wees,
Here, wat verlos is in hierdie groot plan van verlossing. Skenk
dit, Vader.

217 En nou gee ons hulle aan U. Ek vertrou hulle toe aan U. En as
daar enige hier is wat nog nooit gedoop is in Christendoop nie,
mag hulle vorentoe kom, deur die daad van geloof, en bely dat
hulle verkeerd is, en gedoopword in die Naam van Jesus Christus
vir die vergifnis van hulle sondes, en gevul word met die Heilige
Gees. Skenk dit, Vader.

218 Sal U ons verhoor, Vader, met hierdie gebed, soos ons dit
nederig vir U aanbied, in die Naam, die algenoegsame Naamwat
die heleHemel en aarde genoemword, Jesus Christus. Amen.

Daar is ’n Fontein gevul met Bloed,
Getrek uit Emmánuel’s aar,
En sondaars, gedompel onder die vloed,
Verloor elk’ sondevlek.
Verloor elk’ sondevlek,
Verloor elk’ sondevlek;
En sondaars, gedompel onder die vloed,
Verloor elk’ sondevlek.

219 Hou julle nie van daardie ou liedere nie? Gaan net aan. Is
hulle nie wonderlik nie? Neergeskryf deur die Heilige Gees. Ek
hou net van hulle. Ek dink jubelliedere is goed, maar ek hou van
hierdie ou liedere van die Bloed, liedere van die Geloof. Kom ons
sing dit, nog ’n vers, die outydse, plattelandse manier, soos ons
dit op die heuwels gesing het, jare gelede.

Die sterwende dief was bly om te sien (sy laaste
kans)

Die Fontein daar in sy dag;
Daar kan ek, tog sleg soos hy,
Al my sonde weg kom was.

220 Komons sluit ons oë en sing dit liefdevol vir Christus.
Die sterwende dief was bly om te sien
Die Fontein daar in sy dag;
En daar kan ek, tog sleg soos hy,
Al my sonde weg kom was.
Al my sonde weg kom was,
Al my sonde weg kom was;
En daar kan ek, tog sleg soos hy,
Al my sonde weg kom was.

221 O, laat dit jou nie heeltemal uitgeskrop voel aan die
binnekant, net die soetheid van die Teenwoordigheid van God te
voel nie? “Nou is julle die seuns van God. Nou word ons opgelig
in Hemelse plekke in Christus Jesus,” met alle gesag, Hemel en
aarde aan ons gegee. Het julle al ooit daaraan gedink?

Iemand sê: “Het jy enige krag?”
“Nee, maar ek het gesag.”

222 Dis soos die polisiemannetjie wat hierbuite in die straat
staan, kêreltjie met die pet oor sy ore getrek, weeg omtrent
honderd pond, ’n wapentjie wat aan hom vasgesteek is. En hier
kom ’n klomp motors in die pad af, wat ’n honderd myl per uur
ry; elkeen van hulle, vier- of vyfhonderd perdekrag. Hy kon nie
een van hulle stop nie. Maar laat hom daardie hand ophou. Uh-
huh. Hy het gesag. Dis wat daardie remme laat skree. Dit is nie
sy krag nie. Dis sy gesag.

223 En ons het gesag, deur Jesus Christus. Dis hoekom duiwels
skree. Sien? Nie omdat ons krag het nie, maar ons het gesag. Die
Heilige Gees is hier, God se gesag. “Die werke wat Ek doen, sal
julle ook doen.” “Jesus Christus dieselfde gister, vandag, en tot
in ewigheid.” Ek glo Hom.
224 Nou sit ons in Hemelse plekke, in die Teenwoordigheid van
Christus, opgelig bo die sorge van die wêreld, in ’n sfeer van
geloof in.Wat kon vanaand hier gebeur?Daar kon nog ’n Pinkster
wees. Daar kan so-iets gebeur net hier, vanaand, as wat dit in
Handelinge 2 was. Dis reg.
225 Christus is hier. As ons die hardheid van ons harte kon
verwyder! Is Hy met ons? Is dit waar? Is Christus in ons midde?
Hy het belowe om te wees. Hoe sou julle Hom ken? Nie deur hoe
Hy gelyk het nie,maar deur diewerkewatHy gedoen het. Diswat
Hy belowe het, en Hy het gesê Hy sou dit doen.
226 God, help ons vanaand, dat wanneer ons hier vertrek, is my
gebed…En ek sal dit net sê met my oë oop, aan julle mense.
Ek bid dat julle iets so eg sal sien, dat God iets so eg sal
doen, vanaand, dat julle sal sê, soos hulle wat van Emmáüs af
gekom het, soos julle na julle huise toe gaan: “Was ons harte nie
brandende in ons nie?” Sien, hulle was…
227 Jesus was gekruisig, en dood, begrawe, daar was ’n gerug dat
Hy opgestaan het, en Hy het heeldag saam met hulle gewandel
en hulle het Hom nie geken nie. Hy het saam met baie mense
gewandel, hulle het dit nie geweet nie. Dis Wie gekeer het dat
hy daardie ongeluk gehad het oppad hiernatoe; dis wat jou baba
genees; Christus, enmiskien het jy dit nie herken nie.
228 Maar een aand het Hy hulle by Emmáüs gekry, Kléopas en sy
vriend, en hulle het die deure gesluit, toe het Hy iets gedoen net
soos Hy dit gedoen het voor Sy kruisiging. Hulle het geweet dit
wasHy, in Sy opstanding. Gou het hulle ander gaan vertel.
229 Mag Hy iets vir ons doen vanaand, soos Hy gedoen het voor
Sy kruisiging; dat ons, wanneer ons van Emmáüs af gaan, dat ons
die ander kan vertel: “Ons harte was brandende in ons.” Mag
ons iets egs sien, nie soseer een of ander nuwe doktrine of iets
nie; maar die doktrine, wat ons ken, gemanifesteer word deur
die krag van God.
230 Gisteraand het ek ’n gebedsry geroep, opgekom, kreupel
dame ensovoorts, genees. Getuienisse! Net amateur; ons was net
’n klein tydjie hier, skaars genoeg om julle te leer ken. Daarbinne
kon ek gevoelens vanmense kry, wat sê: “Hy lees hulle gedagtes.”
Ek het my rug op die mense probeer draai en vir julle wys dit was
nie gedagtes lees nie.
231 Baie van julle oumense hier in Arkansas onthou wanneer ek
altyd ’n persoon se hand sou neem, hoe Hy vir my gesê het: “Dit
sal gebeur dan, dat as jy opreg sal wees, jy die verborgenhede van
hulle hart sal ken.” Onthou julle, almal van julle, dit? [Gemeente

sê: “Amen.”—Red.] En die dinge wat Hy gedoen het, regoor die
wêreld, oral!
232 Moet nou nie Life tydskrif vergeet, verlede maand nie. Om
te sien waar Hy voorspel het wat sou gebeur, en daar wat daar
gestaan het, getuies vanaand hier wat daarbinne was. Selfs die
wetenskap weet niks daarvan nie. Hulle wonder waarom dit kan
wees; maar dit is.
233 Nou, kyk, ek gaan ’n nuwe Skrif neem vanaand. Die Bybel
het gesê, dat: “Jesus Christus die Hoëpriester is, wat aangeraak
kan word deur die gevoel van ons swakhede.” Is dit reg, broers?
[Die predikers sê: “Dis reg. Amen.”—Red.] Dis die Skrif. Nou, as
Hy die Hoëpriester is, wat aangeraak kan word deur die gevoel
van ons swakhede, nou as jy Hom aangeraak het, sou Hy optree,
as Hy dieselfde is as wat Hy was, sou Hy optree soos Hy toe het.
Want jy kan nie…Daar’s net eenmanier waarop jy Hom ooit sou
ken, dis deur Sy optrede. Sien?
234 Enige huigelaar kan littekens op sy hand sit, en bloed
ensovoorts, maar ’n lewe is wat dit verklaar. Sien? Ek kan
’n boom hierbuite neem en blare van ’n ander boom daaraan
vasmaak, maar watter soort vrugte dra dit? Sien?
235 Nou, Christus se Lewe in jou is, dan sal daardie eerste Lewe
wat uit daardie loot uitgekom het…Nou Hy het nou geen hande
behalwe joune en myne nie. Hy het geen stem behalwe myne en
joune nie. Sien, die wynstok dra nie vrugte nie. Die loot dra
die vrugte. En as die loot wat dit op die eerste loot gedra het
wat uit daardie wynstok uitgekom het, soos ek gesê het, hulle
’n Boek van Handelinge daarna geskryf het. As dit ooit weer
’n oorspronklike wynstok voortbring, sal jy weer nog ’n Boek
van Handelinge daarna skryf. Dit sal dieselfde Gees wees, want
dis dieselfde Lewe in die hele wynstok. Elke loot wat dra, sal
Daar wees.
236 Nou wil ek hê julle moet iets oplet, terwyl ons hier sit.
Hoeveel van julle glo dat Christus hier is? [Gemeente sê:
“Amen.”—Red.] Hoeveel van julle is siek, steek jou hand op.
Hoeveel van julle glo dat jy genoeg geloof het, dat as jy Sy kleed
sou aanraak, Hy op dieselfde manier sou optree?
237 Ek gaan geen gebedsry roep nie. Dit net roep, dit net van
hieraf laat kom. Dis nogal ’n uitdaging. Maar julle het baie
geloof, en ek glo dat God dit sal eer.
238 Nou gaan ek oor die gehoor kyk, en ekwil sien of daar iemand
is wat ek ken in die gehoor. Ek kenBroer Tracy Boutlierewat hier
sit. Hierdie broer hier. Ek is nie bekend met hierdie predikers
net hier nie. Een prediker agter aan die agterkant daar, wat ek
hom ken. Buiten dit, met die gesag van my Bybel, en Dit oor my
hart…Ek sweer nie, want die Bybel sê om dit nie te doen nie;
maar met my Bybel oor my hart, ek lieg nie. Ek sien nie nog een
persoon wat ek ken, buiten JimMaguire nie.

239 En as ek nie seker is nie, is daardie ’n broer wat ek by die
tabernakel ontmoet het nou die dag. Ek het hom pas ontmoet. Ek
vergeet wat sy naam is. Hy’s ’n…doen werk by die tabernakel
by Jeffersonville. Is dit reg? Nou, dis die enigste persoon wat ek
ken, wat ek kan sien wat ek ken.
240 Nou, as Jesus hier was, en jy wou genees word, en jy sou Hom
vra: “Here, sal U my genees?”
241 Hier is wat. As Hy hier gestaan het met hierdie pak aan,
wat Hy vir my gegee het, kon Hy jou nie genees nie. Hy het
dit alreeds gedoen. Sien, dit was volbring op Gólgota. En die
hele wêreld was gered, die hele wêreld was vergewe, alles het
gebeur op Gólgota. Sien: “Ter wille van ons oortredinge is Hy
deurboor, deur Sy wonde het daar vir ons genesing gekom,”
verlede tyd. Sien?
242 Nou die enigste ding wat jy moet doen. Dit sal jou nooit help,
tensy jy dit glo nie; nie dit vóél nie. Jesus het nooit gesê: “Het jy
dit gevoel?” nie. Hy het gesê: “Het jy dit geglo?”
243 Ek het mense hulle hand sien opsteek, sê: “Voel dit! Voel dit!
Voel dit!” Hy het dit nooit gesê nie.

Hy het gesê: “Het jy dit geglo?” Geloof, sien.
244 Let nou op. As Hy daardie selfde Hoëpriester is, sou Hy op
dieselfde manier moes optree. Maak nie saak hoeveel Hy my sou
salf nie, Hy moet jou ook salf.
245 Sê, ek sien ’n man wat ek wel ken. Daar is Mnr. Way, die man
wat dood neergeval het in die kerk nou die dag, wat God weer
lewendig gemaak het, wat net daar sit. En ’n prediker wat langs
hom sit, wat ek ken, wat net daar langs hom sit. Maar andersins,
hierdie…Ja, ek glo ek sien hierdie broer, hierdie is sy broer,
wat ek daaronder ontmoet het saam met die Blackwell familie
vandag, wat in die huis gebid het.
246 Maar julle mense wat Hom glo, en glo dat julle Hom kan
aanraak, ek gaan vir julle iets vra. Nou, ek’s julle broer, net ’n
—’n—’n man, net soos jou man, of jou broer, of jou pastoor, net ’n
man. En nou, daar, dis nie buite in ’n donker kamer, soos een
of ander duiwel nie. En, die duiwel doen dit in elk geval nie.
Het julle al ooit ’n duiwel die Evangelie hoor preek, siele gered
en genees laat word? “As Satan vir Satan kan uitdryf, dan is sy
koninkryk teen homself verdeel,” het Jesus gesê. Nee.
247 Maar net hier, kyk julle en glo dat Jesus steeds daardie selfde
Hoëpriester is wat Hy was, en sê julle: “Here Jesus, ek is siek. Of,
ek het ’n siek moeder wat hier sit, of ’n broer in ’n huis. Here,
ek—ek—ek kan nie my skuld betaal nie. Help my. Ek sal—ek sal
al my sondes bely. Ek—ek—ek’s ’n sondaar; ek—ek wil regkom
met God.” Een of ander iets, vra vir Hom. Raak Hom aan, as die
Hoëpriester, en kyk of Hy nie vandag optree soos Hy toe het nie.
Dit bewys Hy is met ons.

248 Nou, ek glo Hy sal dit doen. Ek nie…Hy het my nog nooit
gefaal, in al hierdie jare nie. Ek—ek glo Hom. Maar julle kan
verstaan wat ’n uitdaging dit is. Maar dis nie…

Iemand sê: “Is jy nie bang nie?” Nee, meneer.
249 Hoe kan ek bang wees, en Hy is net hier by my? Hy, dis
Sý Woord; dis nie myne nie. Ek sê net wat Hy gesê het, dis my
belydenis. Bely beteken “sê dieselfde ding.” Die Skrif, wat God
is, God in lettervorm. “Die Woord het vlees geword en onder ons
gewoon.” En dieWoord is steeds God. En dieWoord het gesê: “Hy
is dieselfde gister, vandag, en tot in ewigheid.” Dit hang vanHom
af om Dit te bevestig. Dit hang van my af om Dit te glo. Nou glo
julle Dit.
250 Nou ek wil dan hê elkeen van julle moet, saggies, stil, bid
tot God, en sê: “Here God, help my. Ek weet daardie ou krom-
skouer mannetjie, wat daarbo staan, weet niks van my af nie,
maar U ken my. En as U dit net sal doen, en vir my ’n Skrif sal
herhaal vanaand.”
251 Soos die vrou wat Sy kleed aangeraak het. Hy het nie werklik
die aanraking van die hand gevoel nie, want, soos ek vir julle
gesê het, die Palestynse kleed is los; onderklere, dik. Groot swaar
klede, Hy het dit nie gevoel nie. En Hy het gesê: “Wie het My
aangeraak?”
252 En Petrus het Hom bestraf, gesê: “Here!” Wel, hy het Hom
geneem en Hom bestraf daaroor. Met ander woorde: “Dit klink
kranksinnig vir U om dit te sê. Almal het hulle arms om U, klop
U op die rug. ‘Wie het My aangeraak?’”
253 Hy het gesê: “Maar krag het van My uitgegaan. Iemand het
My aangeraak met ’n ander aanraking.”

Kan jy daardie aanraking maak vanaand?
254 Ek gee myself oor. Nou onthou, ek is heeltemal stom vir
hierdie dinge, buiten die Koninkryk van God. Dis net soos
hierdie mikrofoon. Hierdie mikrofoon kan nie praat nie; dit kan
net praat as iets daardeur praat. En ons is net soos daardie
mikrofoon, hiermee. Ek ken julle nie, maar dit verg iets om
hierdeur te spreek.
255 En julle glo dit, en hê geloof in God, en God sal dit gee. Glo
julle dit? [Gemeente sê: “Amen.”—Red.] Nou glo net. Hê geloof,
en moenie twyfel nie. Glo in die Here God. Nou bid net, wees
baie eerbiedig, en kyk net.
256 Nou, Hemelse Vader, ek het lank gepraat. Daar is mense wat
hier sit, wat Ewigheid-bestemde mense is, elkeen van ons. Ons
hoofde is gebuig na die stof, waaruit U ons geneem het; en as U
vertoef, sal ons na daardie stof toe terugkeer. Hierdie geeste en
siele wat in ons is, moet terugkeer naU toe vir die Oordeel.
257 Nou, Hemelse Vader, ons bid dat U UWoord sal eer vanaand.
Ek het van U gepraat, spreek nou dat ek die Waarheid gepraat

het, Here. Ek is U dienskneg. Ek vertrou myself toe aan U. En as
daar iemand hierbinne sou wees, Here, wat daardie tipe geloof
het, wat die manifestasie van Jesus Christus kon voortbring; om
te wys dat die teken wat Hy belowe het, die laaste teken aan
die Heidense kerk, dit sou plaasvind; die uitverkore kerk, soos
Abraham se groep, uitgeroep. Ons sien Billy Graham en daardie
manne daaronder in Sodom, wat hulle uitroep; maar ons onthou
dat die Een, wat by Abraham gebly het, vir hulle ’n ander teken
gegee het, dat die koms van die seun op hande was. Here, laat
ons daardie teken sien, vanaand, soos die Man Sy rug op die tent
gedraai gehad het, en gesê het: “Hoekom het Sara gelag?” Jesus
het gesê dit sou weer herhaal, net voor die koms van die Seun van
die mens; God gemanifesteer in die vlees, in menslike vlees, deur
die krag van die Heilige Gees en die Bloed van Jesus Christus.
Skenk dit, Here. Ek gee hierdie, myself, oor aan U, tot U diens.
Spreek, Here. U diensknegte luister.
258 Nou, in die Naam van Jesus Christus van Násaret, neem ek
elke gees hierbinne onder my beheer, om die Koninkryk van God
se ontwil, vir die werke Daarvan.
259 [Iemand begin praat in ’n ander taal. Leë kol op band—Red.]
…?…
260 Nou laat die Heilige Gees optree. Nou, is die dinge wat ek
gesê het, reg, of is hulle nie reg nie? Bly Hy Christus? Het Hy Sy
belofte gehou, van: “Waar twee of drie ook al vergader, sal Ek
in hulle midde wees”? [Gemeente sê: “Amen.”—Red.] “’n Klein
tydjie en die wêreld daarbuite sal My nie meer sien nie, tog sal
julle My sien, want Ek” (die persoonlike voornaamwoord) “sal
met julle wees, selfs in julle. Die werke wat Ek doen, sal julle
ook doen; meer as hierdie, want Ek gaan na die Vader.” Is dit
waar? [“Amen.”]
261 Ek sien daardie Lig daar hang oor die klein, gekleurde
meisietjie. Sy verbeter. Onthou net, sy gaan gesond word. Jy kom
van ver van hier af. Jy moet opoffer om elke aand hier te wees,
maarmoenie vrees oor die kind nie. Jy het genade byGod gevind.
Sy was uitgeroep, nou die aand. Glo net.
262 Hier, het enigiemand al ooit daardie Lig gesien? Steek jou
hand op as jy het. Julle het ’n foto Daarvan gesien. Sien julle Dit
nie? Kyk hier. Kyk hier. Daardie Lig, smaragkleur, wat net hier
staan. Sien julle Dit nie? Beweeg, net hier.
263 Dis oor ’n vrou. Sy ly aan diabetes. Sy het gebid. Sy glo. God,
moenie dat Dit haar verlaat nie. Sy gaanDitmis, so seker…Mev.
Davis, glo met jou hele hart. Daar het jy dit.
264 Ek het nog nooit in my lewe die vrou gesien nie. Hier is my
hande voor God. Vra haar of daardie dinge…Is dit waar, dame?
Wuif jou hande, soos hierdie, as dit waar is. Nou vir Wie het sy
aangeraak? Nie vir my nie, sy is twintig treë van my af. Maar

sy het die Hoëpriester, Jesus Christus, aangeraak. Hê net geloof.
Moenie twyfel nie. Glo julle?
265 Hier, kyk weer hier, net hier. ’n Vrou wat bid. Sy ly aan
maagprobleme, iets verkeerd met haar bene. O God! Mev.
Cotton, glo met jou hele hart. Ontvang jou genesing, Jesus
Christus maak jou gesond.
266 God in die Hemel weet, ek het nog nooit in my lewe die vrou
gesien nie. Wat het sy aangeraak? Is dit nie dieselfde Hoëpriester
nie? Hoekom is julle agterdogtig? Moenie twyfel nie. Hê geloof
in God.
267 Iemand agter in hierdie distrik. Bid julle. Glo. Hy is God,
oraloor.
268 Daar is ’n dame wat hier sit en bid. Sy bid nie vir haarself
nie. Sy bid vir haar seun. Hy het maagprobleme. Hy is nie hier
nie. Hy is in ’n ander staat. Hy is van ’n stad genaamd Pontiac,
Michigan. [Die suster roep uit: “O!”—Red.] Moenie vrees nie. Hy
het ’n maagseer gehad, van ’n senuweetoestand. Dit het hom
verlaat. Amen. Jou geloof het Hom aangeraak.
269 Dat julle mag weet. Hier sit ’n man, die een wat die kitaar
speel, of wat dit ook al is hier, wat ook aan ’n maagprobleem ly.
Die duiwel het gedink hy het daarmee weggekom, maar hy het
nie. Jy is genees, meneer. Jesus Christusmaak jou gesond.
270 Glo julle met julle hele hart? “As julle kan glo, is alles
moontlik.”

Glo julle dit? [Gemeente sê: “Amen.”—Red.]
271 Kêreltjie wat hier sit, en bid vir sy vrou, met sy hande op. Sy
ly aan ’n asmatoestand. As jy glo dat God haar sal genees, broer,
sal sy genees word. Amen.
272 “Jesus Christus dieselfde gister, vandag, en tot in ewigheid.”
Vra daardiemense, ek het hulle nog nooit inmy lewe gesien nie.
273 Hier ver oorkant sit nog ’n vrou. Sy het gewas op die bors.
O, mag sy dit nie mis nie! Mev. Patterson, aanvaar jou genesing.
Staan op jou voete, gee God die eer. Goed. Ek het nog nooit in my
lewe die vrou gesien nie; God in die Hemel weet dit.
274 Wat van op daardie draagbare daaronder? Wat van die vrou
daar? Hou jou hoof gebuig, die vrou. Daar sit ’n vrou wat daar
sit, sy is op ’n opvoubed. Glo jy dat ek Sy profeet, Sy dienskneg
is? Daar is ’n Lig wat oor daardie dame hang. Sy ly aan ’n
hartprobleem. As jy daar lê, sal jy sterf. Staan op, in die Naam
van Jesus Christus. Neem op jou bed en gaan huis toe, en jy sal
oor jou hartprobleem kom.
275 Glo julle God? Hoeveel van julle glo Hom? [Gemeente
juig—Red.] Luister, my vriende. Meer as Salomo is hier, die
Hoëpriester, wat aangeraak kan word deur die gevoel van ons
swakheid. Glo julle Hom? [“Amen.”] As dit nie die werk is

waarmee Jesus Christus bewys het Hy is die Messias nie! Is dit
wat die Skrif sê? Sê: “Amen.” [“Amen.”]
276 En terloops, jy, jy staan voor ’n senuwee-ineenstorting. Kom
weg daarvan. Vlug vir jou lewe. Hardloop vinnig. Lê die dinge
wat in die verlede is, in die verlede, en kyk na God. Jy’s ’n
prediker van die Evangelie. Jy, ek het vanmôre met jou gepraat.
Jy het nie geweet wat dit was nie, en ek het nie geweet wat dit
was nie, maar ek sien dit nou. Jy is oppad na ’n ineenstorting.
Die duiwel sit alles in jou gedagte, om te probeer om jou teen,
selfs teen my te laat draai. Dis reg. Dis SO SPREEK DIE HERE.
Vergeet dit. Sê vir hom hy’s ’n leuenaar. Aanvaar dit net nou, en
dit sal jou verlaat en jy sal nooit weer terugkom nie. Jy sal ’n vry
man wees.
277 Ek daag julle uit om hierdie dinge te glo! Die man het
vanmôre na my toe gekom, om te vra. Ek het nie geweet nie,
maar ek sien dit. Dis net hier voor hom, kyk na daardie donker
skaduwee wat net in-en-uit beweeg. Maar nou het die ding
hom verlaat. Dis reg. Halleluja. “Jesus Christus dieselfde gister,
vandag, en tot in ewigheid.”
278 Terwyl die Heilige Gees hier is, hier is sakdoeke. Kom ons
bid, terwyl julle in gebed bly.
279 Hemelse Vader, onsword in die Bybel geleer, dat hulle van die
liggaam van Paulus, sakdoeke en voorskote geneem het, onrein
geeste het die mense verlaat, en hulle is genees. En terwyl ons
bewus is van U Teenwoordigheid hier, besef ons ons is nie Paulus
nie, maarU is steeds Jesus. En dit was nie hy, ommee te begin nie,
dit was U; die geloof in die mense, toe hulle hom sien profeteer
het en geweet het dat God met Hom was. Here, U eer weer die
mense se gebede vandag, op dieselfde manier.
280 Een skrywer het gesê: “Toe Israel op sy pad was na die
beloofde land, dat die Skelfsee hulle afgesny het, reg op hulle
aanbevole weg, na die beloofde land. En God het afgekyk deur
daardie Vuurkolom, met kwaai oë; die Skelfsee het bang geword,
teruggetrek, en Israel het aangegaan na die beloofde land.”
281 God, vanaand, wil die mense daardie belofte hê: “Ek wil,
bo alles, hê dat julle gesond sal wees.” En siekte het hulle
afgesny. Mag U vanaand afkyk deur die Bloed van Jesus
Christus, en soos hierdie sakdoeke op die siekes gelê word,
in herdenking van hierdie groot salwing van die Heilige Gees,
van Christus wat Homself hier manifesteer sonder ’n sweempie
twyfel, dieselfde Jesus wat vir ons wys dat Hy steeds lewendig
is en opgestaan het uit die dood. Mag die siekte bang word
wanneer hierdie voorwerpe op die siekes gelê word, mag hy
weghardloop en wegbeweeg, en die mense genees word, deur
Jesus Christus’ Naam.
282 Saggies. Die Bybel is reg. En as Jesus gewillig is om
hiernatoe te kom en hierdie so te manifesteer aan julle, so

volmaak, bo enige sfeer van sielkunde, bo enige sfere van
emosie, ’n volmaakte wonderwerk! ’n Wonderwerk is iets wat
nie verduidelik kan word nie. Ek kan sien waar ’n man wat ’n
—’n bietjie lam in sy voet is, en kon opspring, en onder ’n emosie.
Reg. Maar wie kan vir hom vertel wat hy gedoen het, en waar hy
vandaan gekom het, en wat gebeur het, en wat sal wees? En ek
daag julle uit; dit het nog nooit een keer gefaal, in die tiene van
duisende der duisende, om die wêreld nie. Nie ’n…
283 Ons het baie nabootsings, ek weet dit. Dit moet kom,
vleeslike nabootsings. Maar dit maak nie…Dit laat net die regte
Ding beter skyn; dit maak Jesus Christus werklik.
284 Hier is Hy vanaand! Hy is in ons midde, dieselfde Heilige
Gees wat julle ontvang het, en Hy laat julle praat in tale en die
dinge doen wat julle gedoen het. Daardie selfde Heilige Gees
gee vir julle daardie Sodom-teken, om uit daardie goed uit te
kom, die uur van die verbranding van hierdie wêreld is op hande.
’n Bom lê daar oorkant met ’n nommer daarop. Vlug vinnig na
Christus toe.
285 Hy het ook gesê, in die Skrifte, die laaste woorde wat van Sy
lippe geval het: “Vir dié wat geglo het, sal hierdie tekens volg.
As hulle hande op die siekes lê, sal hulle gesond word.” Glo julle
dit? [Gemeente sê: “Amen.”—Red.]
286 Ek gaan kyk of julle dit glo? Ek wonder of ons ’n goeie
outydse Arkansas spoedlyn hier kan hou, vir ’n oomblik. Sal julle
dit glo?Wil julle dit graag sien, hande op julle gelêword? Sal julle
daarvan hou omdit te hê? [Gemeente sê: “Amen.”—Red.]
287 Ekweet nie hoe ons dit sal organiseer nie. Ek twyfel of ons dit
sal kan doen. Twyfel julle daaraan?Dink julle ons sal kan? [Broer
Samuel Johnson sê: “Ek glo ons kan. Amen.”—Red.] Ek weet
nie hoe ons gaan nie. Maar ons kan probeer, as julle eerbiedig
sal wees.
288 Laat diegene wat daarbinne is…Wat? Seksie vir seksie.
Goed, laat diegene wat aan die agterkant is daar, wat
daardie gebedskaarte het, reg voor in daardie ry ingaan daar.
Regter seksie.
289 Nou wil ek hê julle moet weet, my broers, susters, dat julle
nie hoef te wag vir een of ander spesiale evangelis om verby te
komnie. Nee, nee. Jou pastoor het dieselfde. Nou, hy—hy—hymag
dalk nie in staat wees om—om daardie profetiese gawe te hê nie;
dit kom een in ’n geslag. Maar, kyk, hy het dieselfde regte om vir
jou te bid as wat ek sou hê. Daardie onderskeiding genees jou
nie; dit maak jou net God-bewus, dat jy in die Teenwoordigheid
van God is.
290 Maar evangeliste gaan in die dorp in, doen al die bidwerk,
al die doopwerk; dan die mense, wanneer hy weggaan, is die
pastoor…Wel, die mense dink hulle pastoor is niks. Julle

pastoor is ’n man van God. Hy het julle sover veilig gelei; hy kan
julle verder neem.Hy is ’nmanwat deurGod opdrag gegeeword.
291 En ek wil hê julle, elkeen van julle, as jy deur hierdie
gebedsry kom en jy glo dit nie,moet daaruit bly; jy sal ergerword.
Maar as jy dit regtig glo, wanneer jy onder die gesalfde hande van
God deurgaan, wil ek hê jy moet huis toe gaan en getuig van die
krag van God; hier weggaan, en skree en God loof, dat dit alles
verby is. Ek wil hê julle moet dit doen.
292 Ek wil hê hierdie pastore moet my help. O, Broer Moore, en
Broer Hooper, en baie van hierdie broers hier wat ek ken, en
hierdie goeie klomp pastore hier, staan net en vorm net vir my,
reg hierlangs, ’n lyn. Dis hoe ons dit gedoen het. Ek het dit vir
jare nie gedoen nie. Maar terwyl die Heilige Gees nog op my is,
(ek het net iets sien gebeur net toe), terwyl Hy steeds hier is,
en terwyl ek kan, en terwyl…Hulle het dieselfde salwing en
dieselfde gesag. Dis al. Ons gaan hande op die siekes lê. En die
Bybel het gesê: “Hulle hande op die siekes lê, sal hulle gesond
word.” Die Bybel het so gesê. Dis God se Woord. Kom hiernatoe,
broers, kom hiernatoe en vorm julle ’n ry net hierlangs. Ek gaan
by hierdie broers staan.
293 Nou, wanneer julle uitkom, julle mense in hierdie plek, soos
julle uitgaan, gaan reguit buitentoe om die gebou, kom weer
reguit in. En nou gaan ek iemand vra om hier te staan, miskien
daardie broertjie hier, die klein…Kom hier, en gaan jy hierdie
rye na, asseblief, of ’n broer wat hier kan staan en hulle kan roep
in seksies.
294 Laat die predikers nou, die predikers, gesalfde diensknegte
van Jesus Christus, net reg hierlangs staan.

[Iemand sê: “Broer Jackson en Broer Ruddell.”—Red.]
295 Ek het ’n paar broers hier wat van Jeffersonville is, party van
my medewerkers van suster-kerkies van die Tabernakel. Broer
Don Ruddell, groot sukses in gebed vir die siekes. Don, is jy hier?
Broer Junior Jackson, ’n Metodiste prediker wat ek pas gedoop
het in die Naam van Jesus Christus. Hy het die Heilige Gees
ontvang. Hierdie ander was ’n kerk van God prediker. Ek wil hê
julle broers wat vir die siekes bid, van rondom die Tabernakel,
moet in hierdie ry kom staan saammet hierdie broers.
296 Dis goed so, is dit nie, broer? Dis in die haak, is dit nie?
Sekerlik. [Die broers sê: “Sekerlik!”—Red.] Ja. Goed, kom, staan
rondom.
297 Waar is Broer Willard Collins? Nog ’n prediker, Metodiste
prediker, pas die Heilige Gees ontvang, en gedoop. Ek wil hê hy
moet kom.
298 Sy seuntjie was, nou die dag, op sterwe met—met ’n
rumatiekkoors, en die dokter het gesê hy moenie eers sy kop
hoog genoeg optel om ’n buis in sy mond te sit nie. Ek het van

Tucson af gekom, om Die Sewe Seëls te preek. En toe hy het, het
hy daardie baba opgetel uit die bed en dit soontoe gebring. En
hy het net ingekom, en die Heilige Gees het gesê: “SO SPREEK
DIE HERE. Neem die baba huis toe, hy is genees. Hy sal saam
met my seuntjie speel.” Hier is die broer wat net nou hier staan.
Sy vrou is hierbinne.
299 Ek reken Mike sit self hier. Reg. Waar is jy, Mikey, waar is
jy? En die dokters…Daar is hy; ’n raaisel. Die dokter het gesê
bring…Die gesondheidsowerhede het daardie kind ingeroep.
Die dokter het hom gaan ondersoek; hy het sy kop gekrap, gesê:
“Daar is geen spoor daarvan in hom nie.”
300 Wat is dit? Jesus Christus dieselfde gister, vandag, en tot in
ewigheid!
301 Vriende, die rede waarom ek hierdie manne roep. Hulle is
predikers. Hulle is pastore. Hulle is manne wat geroep is om te
bid vir die siekes, net soos ek of enige ander man. En ek wil
hê julle moet weet julle pastoor het gesag om hierdie te doen.
Julle hoef nie te wag vir Oral Roberts, of Jack Jones, of vir my,
of niemand anders nie. Jesus Christus is alomteenwoordig; glo
julle Hom. Jou pastoor is geroep om dit te doen. As jy nog nooit
gedoop is nie; raadpleeg jou pastoor, na hierdie diens, kom reg
met God. As jy nie die Heilige Gees ontvang het nie; gaan na sy
kerk toe, hy sal vir jou sê wat om te doen.
302 Nou terwyl julle deurgaan, bid. En ek wil hê elke persoon
hierbinne, elke individu, ek wil hê julle moet bid. Ek wil hê
julle moet net deur die ry marsjeer. Ek gaan net hier staan
saam met hierdie groep manne, en hande lê op hierdie mense.
Hierdie pastoor gaan hier staan en die rye roep. En wanneer jy
verbygaan, en hierdie gesalfde hande…Ek gaan nou vir jou bid,
en hulle gaan vir jou bid.
303 En wanneer hulle hulle hande op jou lê, onthou, dis, jy word
net so genees soos jy geredword. Die Bybel, Dit het gesê: “Bekeer,
enword gedoop in dieNaam van Jesus Christus tot die vergewing
van sonde, en jy sal die gawe van die Heilige Gees ontvang.” Dis
God se belofte. Hy sal dit doen as julle dit glo. Maar as julle dit
nie glo nie, sal dit nie werk nie. EnHy het gesê: “Vir dié wat geglo
het, sal hierdie tekens volg, as hulle hulle hande op die siekes lê,
sal hulle gesond word.” Dis gedoen, wanneer hulle hulle hande
op jou lê, as jy dit glo.
304 Glo julle dit? [Gemeente sê: “Amen.”—Red.] Glo julle,
vanaand, dat julle net soveel werklikheid gesien het as wat
daardie moedertakbok kon voortbring, om Jesus Christus
Homself te sien manifesteer onder ons? As julle glo Hy is hier, sê:
“Amen.” [“Amen.”] Dan, hier is Hy.
305 Kom ons buig ons hoofde. Nou hier is my gebed vir julle, met
my hele hart.

306 Hemelse Vader, ek het U lief. U is my Lewe. U is my hoop,
my God, my Koning, my Geneser, my Bewaarder. Nie net dit
nie, maar ek druk die gevoel uit van elke gelowige Christen
hierbinne, dis wat U is.

307 Hier staan mans, party van hulle wat self siek hier staan.
Ek weet hulle is. Ek het U Gees oor hulle sien hang, ’n paar
oomblikke gelede. Weet dat hulle siek predikers is, maar hulle
hart gaan uit na hulle gemeente, die mense; wat hulle eie plek
opgee, om hier in die gebedsry te staan, om te bid vir hulle skape.
God, seën daardie man, seën elkeen van hulle.

308 Soos ons vanaand hier staan as U verteenwoordiger, van
hierdie Waarheid, Bybelse Waarheid, mag elkeen van hierdie
mans so gesalf wees, en die Heilige Gees sal…Wanneer hulle
hulle hande op die mense lê, dat daar so ’n geloof sal wees
wat daardie persoon sal tref, dat hulle die God-gegewe gawe
van genesing sal aanvaar wat U hulle belowe het, Here. En
mag elkeen wat deurkom, so bemagtig wees met verwagting,
dat hulle sal weet hulle gaan onderdeur die skaduwee van die
kruis, waar die Bloed van Jesus Christus versoening maak vir
hulle belydenis, en Sy groot magtige Teenwoordigheid nou hier
by ons, wat bewys dat Hy nie dood is nie, Hy het opgestaan uit
die dood, en lewe onder ons. Dan sal ons harte brandende wees
soos ons na ons verskillende huise toe gaan, vanaand, te sê: “Was
ons harte nie brandende in ons, terwyl Hy met ons gepraat het
langs die pad nie?” Ek vra dat U Krag sulke geloof sal gee in
hierdie volgende paar minute, aan hierdie siek mense, dat daar
nie ’n swak persoon in ons midde sal wees nie.

309 Ek daag elke duiwel uit wat hierdie mense gebind het, op
die gesag van God se Woord, en die Teenwoordigheid van Jesus
Christus Wat Sy Bloed gestort het, om elke Woord ’n werklikheid
te maak vir elke persoon wat sal glo. Satan, jy is verslaan, jou
tyd is op hande, verlaat hierdie mense, in die Naam van Jesus
Christus. Kom uit hulle uit! Ons doen die werk van God, deur
hande op die siekes te lê, en hulle sal gesondword.

310 Samuel, sing Glo Net. Begin die gebedsry. [Broer Samuel
Johnson begin sing Glo Net—Red.] Almal in gebed nou.
Almal, gebed.

311 [Broer Branham en die predikers bid en lê hulle hande op die
mense soos hulle deur die gebedsry loop, terwyl Broer Johnson
voortgaan om die gemeente te lei deur Glo Net baiekeer te sing.
Leë kol op band—Red.]

Ons harte in Christenliefde bind;
Die gemeenskap van geesgenote
Is net soos dié van Bo.

As ons uitmekaar uit moet gaan,
Laat dit ons hier binne-in pyn;
Maar ons is steeds binne ons harte verbind,
En hoop om mekaar weer te sien.

312 Hemelse Vader, in die Naam van die Here Jesus, mag hierdie,
hierdie kontak met mekaar se hande, predikerbroers, dat die
Woord van God. Gee dat die krag wat Christus opgewek het
uit die dood, en Hom by ons gehou het vir hierdie tweeduisend
jaar, mag dit verbind…[Leë kol op band—Red.]…siele vir die
Ewigheid, en mag Dit die siekes in ons midde genees. En mag
die Naam van Jesus Christus…?…Hierdie sakdoeke en hierdie
pakkies, mag die krag van God op hulle rus, deur Jesus Christus’
Naam. Amen.
313 Nou laat die hele gemeente, wat glo met julle hele hart, dat
Jesus Christus het, Sy Woord sal hou…As Hy Sy Woord gehou
het vir tweeduisend jaar, en gesê het dat dit sou gebeur in die
endtyd, en hier het dit gebeur, sal Hy SyWoord hou wat gesê het:
“As hulle hulle hande op die siekes lê, sal hulle gesond word.”
Glo julle dit? Aanvaar julle dit? Kom ons steek dan ons hande
saam op en loof God…?… 

Kopiereg kennisgewing

Alle regte voorbehou. Hierdie boek mag gedruk word op ‘n 
tuisrekenaar vir persoonlike gebruik of om uitgegee te word, 
gratis, as ‘n middle om die Evangelie van Jesus Christus te 
versprei. Hierdie boek kan nie verkoop word, op groot skaal 
gereproduseer word, op ‘n webtuiste geplaas word, in ‘n 
opsoekstelsel geberg word, vertaal word in ander tale, of 
gebruik word om fondse in te samel, sonder die uitdruklike 
geskrewe toestemming van Voice Of God Recordings®, nie.

Vir meer inligting of vir ander beskikbare material, kontak 

